
ზოგადსაგანმანათლებლო დაწესებულების ფილოსოფია 
 

ზოგადსაგანმანათლებლო დაწესებულების მისია 
 
               ქ.რუსთავის შპს მილენიუმის მისიაა აღზარდოს თანამედროვე ცოდნითა და  

ეროვნული თვითშეგნებით აღჭურვილი შემოქმედი მოქალაქე, რომელიც წარმატებული 

იქნება როგორც საქართველოში, ისე მის ფარგლებს გარეთ. 

 
 

ზოგადსაგანმანათლებლო დაწესებულების ხედვა  
 

2030 წლისთვის სკოლა თავს ხედავს, როგორც აღიარებულ და წარმატებულ სასწავლო 

დაწესებულებას, რომელიც გამოირჩევა სწავლა-სწავლების პროცესის ინოვაციურობით, 

ორგანიზაციული კულტურით, სამოქალაქო საზოგადოების ღირებულებათა პატივისცემითა და 

თანამედროვე მატერიალურ-ტექნიკური ბაზით. 

ზოგადსაგანმანათლებლო დაწესებულების ღირებულებები 
 

დასახული მიზნების მისაღწევად სკოლა ხელმძღვანელობს  ფუნდამენტური 

ღირებულებებით: 

●​ სწავლება-სწავლის ხარისხის გაუმჯობესებაზე ზრუნვა; ამ პროცესში 

კრეატიულობისა და ინოვაციურობის წახალისება; 

●​ ღიაობა და გამჭვირვალობა; 

●​ პროფესიონალიზმი და მუდმივი განვითარებისაკენ სწრაფვა; 

●​ თანამშრომლობა, გუნდურობა და პასუხისმგებლობა; 

●​ მიუკერძოებლობა, სამართლიანობა და თანასწორობა. 

 
 

 
ზოგადსაგანმანათლებლო დაწესებულების მიზნები და ამოცანები საფეხურების მიხედვით 
 
2023-2024 სასწავლო წლის სკოლის სასკოლო სასწავლო გეგმა შედგენილია საქართველოს 
განათლებისა და მეცნიერების მინისტრის 2018 წლის 03 მაისის  #36/ნ ბრძანებით 
დამტკიცებული ეროვნული სასწავლო გეგმის საფუძველზე. 
 
სკოლაში მიმდინარეობს 12 წლიანი ზოგადსაგანმანათლებლო სწავლება ქართულ ენაზე. 
სკოლა, სრული ზოგადი განათლების მიხედვით, არის სამსაფეხურიანი: დაწყებითი (I-VI 
კლასები), საბაზო (VII-IX კლასები) და საშუალო (X-XII კლასები).  

დაწყებითი საფეხურის ძირითადი ამოცანებია: 
ა) საგანთა თანამიმდევრული სწავლა-სწავლების გზით მოსწავლის გონებრივი, ფიზიკური, 
ემოციური და სოციალური განვითარების ხელშეწყობა;  
ბ) საბაზისო უნარების - წიგნიერებისა და რაოდენობრივი წიგნიერების განვითარების 
ხელშეწყობა;  

გ) სასკოლო გარემოსა და სწავლის მიმართ დადებითი დამოკიდებულების ჩამოყალიბება, 
ცნობისმოყვარეობის ცოდნისმოყვარეობაში გადაზრდა და მოსწავლის მომზადება საბაზო 
საფეხურისთვის. 
საბაზო საფეხურის ძირითადი ამოცანებია: 
საბაზო საფეხურის მისიაა საგანთა სწავლა-სწავლების საფუძველზე მყარი, დინამიკური და 
ფუნქციური ცოდნის კონსტრუირება, მოსწავლის ინტერესებისა და მიდრეკილებების 
გამოვლენა, მოსწავლის დამოუკიდებელი სწავლის უნარისა და შრომისუნარიანობის 
განვითარება, აქტიური მოქალაქის ფორმირების ხელშეწყობა და საფუძველების შექმნა 
განათლების მომდევნო საფეხურზე სწავლის გაგრძელებისთვის ან შრომითი 
საქმიანობისთვის. 
 

საშუალო საფეხურის ძირითადი ამოცანებია: 
 

ა) საგანთა გაღრმავებული სწავლების გზით სისტემური ცოდნის კონსტრუირება;  
ბ) მოაზროვნე, მაძიებელი, ახლის შემოქმედი, წიგნიერი, ინფორმირებული და პასუხისმგებლობის 
გრძნობის მქონე მოქალაქის ჩამოყალიბება, რომელსაც შეუძლია გადაწყვეტილებების 
დამოუკიდებლად მიღება, საკუთარი მიღწევების გამოყენება ახალი მატერიალური, ინტელექტუალური 
თუ სულიერი ღირებულებების შესაქმნელად. 
სასკოლო  სასწავლო გეგმის  სწავლა-სწავლების მიზნები 
სასკოლო  სასწავლო გეგმის სწავლა-სწავლების მიზნებია მოსწავლეს განუვითაროს 
შემდეგი გამჭოლი უნარები და ღირებულებები: 
პრობლემების 
გადაჭრა 

●​ პრობლემის ამოცნობა, აღწერა და გაანალიზება; 
●​ პრობლემის გადაჭრის გზების ძიება, მათგან ყველაზე ეფექტურის შერჩევა. 

კრიტიკული 
აზროვნება 

●​ ფაქტების, წარმოდგენების, მოსაზრებების კრიტიკულად განხილვა და 
გაანალიზება; 

●​ შეკითხვების ჩამოყალიბება და მათზე პასუხის ძიება; 
●​ არგუმენტირებულად მსჯელობა, ანუ საკუთარი მოსაზრებების  დასაბუთება 

შესაფერისი არგუმენტების, მაგალითების მოყვანით; 

●​ გონივრული არჩევანის გაკეთება და მისი დასაბუთება. 

შემოქმედებითი 
აზროვნება 

  

●​ ჩანაფიქრის შემოქმედებითად განხორციელება; 
●​ ორიგინალური იდეების გამოვლენა და ხორცშესხმა; ახლის შექმნა; 
●​ დასმული პრობლემების გადასაჭრელად არასტანდარტული გზების მოძიება; 
●​ სწრაფვა გარემოს გარდაქმნა-გაუმჯობესებისკენ; 

●​ გამოწვევების მიღება, სასკოლო საქმიანობაში გაბედული ნაბიჯების 
გადადგმა. 

თანამშრომლობა 

●​ სამუშაოს თანასწორად განაწილება და შესრულება ჯგუფური/გუნდური 
მუშაობის დროს; 

●​ მზაობა ჯგუფში/გუნდში  სხვადასხვა ფუნქციის შესასრულებლად(მაგ., 
ლიდერის); 

●​ განსხვავებული იდეების, შეხედულებების კონსტრუქციულად განხილვა; 

●​ რესურსების, მოსაზრებების, ცოდნის გაზიარება  პრობლემათა ერთობლივად 
გადაჭრის,   გადაწყვეტილებათა  ერთობლივად მიღების მიზნით. 

კომუნიკაცია 

●​ განცდილის, ნააზრევის მიტანა მსმენელამდე/მკითხველამდე, მათზე 
შთაბეჭდილების მოხდენა;  

●​ ინფორმაციის გაზიარება საკომუნიკაციო სიტუაციის შესაბამისი ვერბალური 
და არავერბალური საშუალებების გამოყენებით; 

●​ სხვისი მოსმენისა და გაგების უნარი; 
●​ პიროვნული ღირსების გააზრებისა და დაფასების უნარი. 

ეთიკა 

●​ ეთიკური ნორმების  დაცვა; 
●​ სოლიდარობის განცდა; 
●​ ემპათია; 
●​ განსხვავებულობის მიმღებლობა; 

●​ საკუთარ აქტივობაზე პასუხისმგებლობის გააზრება. 

მეწარმეობა, 
ინიციატივების 
გამოვლენა და 
საქმედ ქცევა 

●​ სწავლა-სწავლების პროცესში ინტერესისა და ცნობისმოყვარეობის 
გამოვლენა; 

●​ ახალი იდეების, მიდგომების, შესაძლებლობების ძიება და მათი 
განხორციელება სწავლის გაუმჯობესების მიზნით; 

●​ მზაობა გამოწვევების მისაღებად, გაბედული ნაბიჯების გადასადგმელად. 

დროსა და 
სივრცეში 
ორიენტირება 

●​ თანამედროვე რეალობის სივრცულ-დროით ჭრილში გააზრება და 
ინტერპრეტირება; 

●​ მულტიპერსპექტიული ხედვა დროითი და სივრცული ფაქტორების 
გათვალისწინებით. 

კვლევა 

●​ კვლევითი ამოცანის, კვლევის პროცედურების, მონაცემების მოპოვების 
გზებისა და აღრიცხვის ფორმების განსაზღვრა; სათანადო რესურსების 
შერჩევა; 

●​ კვლევის ჩატარება, მონაცემების აღრიცხვა და სხვადასხვა ფორმით 
წარმოდგენა/ ორგანიზება;   

●​ მონაცემების ანალიზი, არგუმენტირებული მსჯელობის საფუძველზე 
დასკვნების გამოტანა; კვლევის შედეგების შეფასება;  

●​ კვლევითი სამუშაოების ჩატარების დროს ეთიკისა და უსაფრთხოების 
ნორმების დაცვა. 

სწავლის სწავლა 

დამოუკიდებლად 
საქმიანობა 

●​ აქტივობის/დავალების ღირებულების განსაზღვრა - მოსწავლემ უნდა 
დაინახოს, რას შესძენს აქტივობის შესრულება, რა პიროვნულ თუ სოციალურ 
სარგებელს მოუტანს მას; 

●​ აქტივობის/დავალების დაგეგმვა - მოთხოვნათა გააზრება და მის 
შესასრულებლად საჭირო ცოდნის განსაზღვრა; დავალების/აქტივობის 
მთავარი მიზნის განსაზღვრა; სამუშაოს წარმატებით შესრულების 
კრიტერიუმების დადგენა; განსახორციელებელი სამუშაოს ეტაპების 
გამოკვეთა; იმის განჭვრეტა, თუ რა გაუადვილდება, რა გაუძნელდება, რაში 
დასჭირდება დახმარება; სტრატეგიების მიზანშეწონილად შერჩევა სამუშაოს 
თითოეული ეტაპისათვის; 

●​ სწავლის პროცესის მონიტორინგი - დაფიქრება სწავლის პროცესზე, იმ 
პირობების და ფაქტორების ამოცნობა, რომლებიც ხელს უწყობს ან აფერხებს 
წინსვლას, სათანადო ზომების მიღება წინსვლის ხელშესაწყობად; 

თვითშეფასება ძლიერი და სუსტი მხარების დასადგენად, სუსტი მხარეების 
გასაძლიერებლად გზების დასახვა; 

●​ სოციოემოციური მართვა  - ნერვიულობის მინიმუმამდე დაყვანა, 
საჭიროებისამებრ, დახმარების თხოვნა, საკუთარ თავში  სიძნელეთა 
გადალახვის რესურსების პოვნა; შეცდომების მიმართ პოზიტიური 
დამოკიდებულების ჩამოყალიბება და წინსვლის წყაროდ გამოყენება; 

●​ ცალკეული საქმიანობისთვის გამოყოფილი დროის ეფექტურად გამოყენება. 

პასუხისმგებლობა 

  

●​ სასკოლო საქმიანობებში (სასკოლო ცხოვრებაში) ნაკისრი ვალდებულების 
შესრულება; 

●​ სამუშაოს დადგენილ ვადებში დასრულება და ჩაბარება; 

●​ საკუთარი ქცევის მართვა, საკუთარ ქცევებზე, სოციალურ აქტივობებზე 
პასუხისმგებლობის აღება. 

ინფორმაციული და 
საკომუნიკაციო 
ტექნოლოგიების 
გამოყენება 

●​ ქსელური ძიება; 
●​ ინფორმაციის გავრცელება; 
●​ ელექტრონული რესურსის მოძიება და გამოყენება სასწავლო პროცესში. 

წიგნიერება 
●​ ზეპირი და წერითი მეტყველების გზით ინფორმაციის მიღების, დამუშავების, 

გააზრების, სისტემაში მოყვანის, გაანალიზება-ინტერპრეტირებისა და 
წარდგენა-გაზიარების უნარი. 

2. ზოგადი განათლების ეროვნული მიზნებიდან გამომდინარე, ეროვნული სასწავლო გეგმა ასევე 
გამოყოფს პრიორიტეტულ თემებს: 
ა) კულტურული მემკვიდრეობის დაცვა; 
ბ) გარემოს დაცვა; 
გ) ჯანსაღი ცხოვრება; 
დ) სამოქალაქო უსაფრთხოება; 
ე) კონფლიქტების მართვა; 
ვ) ფინანსური წიგნიერება; 
ზ) კულტურული მრავალფეროვნება; 
თ) ადამიანის უფლებები. 

 

ძირითადი მეთოდური ორიენტირები 
 

         სკოლა იზიარებს ეროვნულ სასწავლო გეგმაში მოცემულ  ძირითად მეთოდურ  ორიენტირებს 
და ცდილობს მუშაობა წარმართოს მათ თანახმად. 
1. ზოგადი განათლების ეროვნული მიზნებიდან გამომდინარე, სასკოლო სასწავლო გეგმა ეფუძნება 
პიროვნების განვითარებაზე ორიენტირებულ კონსტრუქტივისტულ საგანმანათლებლო კონცეფციას და 
განსაზღვრავს ხუთ ძირითად საგანმანათლებლო პრინციპს, რომლებსაც უნდა დაეყრდნოს 
სწავლა-სწავლების პროცესი. ეს პრინციპებია: 

ა) სწავლა-სწავლება ხელს უნდა უწყობდეს მოსწავლეთა შინაგანი ძალების 
გააქტიურებას. მიღებული ინფორმაცია ცოდნად გარდაიქმნება მოსწავლის მიერ მისი აქტიური 
დამუშავების შედეგად. მოსწავლე მიწოდებული ინფორმაციიდან გამოარჩევს ცოდნის შენებისთვის 
(კონსტრუირებისთვის) მნიშვნელოვან ელემენტებს და ცოდნად გარდაქმნის შერჩეულ ინფორმაციას 
სხვადასხვა სააზროვნო ოპერაციის განხორციელების საფუძველზე.  

ბ) სწავლა-სწავლება ხელს უნდა უწყობდეს ცოდნის ეტაპობრივად კონსტრუირებას 
წინარე ცოდნაზე დაფუძნებით. ინფორმაციის დამუშავება და ცოდნად გარდაქმნა წინარე ცოდნის 
საშუალებით ხორციელდება. წინარე ცოდნა განაპირობებს იმას, თუ მიწოდებული ინფორმაციიდან რა 
კომპონენტებს მიაქცევს ყურადღებას მოსწავლე და რის სწავლას შეძლებს იგი.  

გ) სწავლა-სწავლება ხელს უნდა უწყობდეს ცოდნათა ურთიერთდაკავშირებას და 
ორგანიზებას. მეხსიერებაში ცოდნათა ურთიერთდაკავშირება და ორგანიზება ზრდის გააზრების, 
დამახსოვრებისა და ცოდნის ფუნქციური გამოყენების შესაძლებლობებს.  

დ) სწავლა-სწავლება უნდა უზრუნველყოფდეს სწავლის სტრატეგიების დაუფლებას 
(სწავლის სწავლა). სწავლის პროცესში მართებული ხერხებისა და მიდგომების გამოყენება 
წარმატებული სწავლის განმსაზღვრელ ფაქტორს წარმოადგენს. კონკრეტული მიზნის მისაღწევად 
განსახორციელებელ ქმედებათა გააზრებულად, გაცნობიერებულად დაგეგმვა და კოორდინირება 
ზრდის მოსწავლის ქმედობაუნარიანობას, ეხმარება მას მიზნის ეფექტიანად მიღწევასა და სიძნელეთა 
გადალახვაში. აქედან გამომდინარე, მასწავლებელი ვალდებულია დააფიქროს მოსწავლე იმ ხერხებსა 
თუ მიდგომებზე, რომლებსაც იგი გამოიყენებს მიზნის მისაღწევად და დაეხმაროს მათ შორის, 
საუკეთესოს აღმოჩენაში. 

ე) სწავლა-სწავლება უნდა მოიცავდეს ცოდნის სამივე კატეგორიას: დეკლარატიულს, 
პროცედურულსა და პირობისეულს.   

ე.ა) დეკლარატიული ცოდნა სტატიკური ხასიათისაა. იგი გულისხმობს თეორიების, ფაქტების, წესების 
ცოდნას და პასუხობს კითხვას: რა ვიცი? 

ე.ბ) პროცედურული ცოდნა დინამიკურია და იძლევა ცოდნის რეალიზების საშუალებას. 
პროცედურული ცოდნა პასუხობს კითხვას: როგორ გავაკეთო/როგორ შევასრულო? 

ე.გ) პირობისეული ცოდნა დინამიკურია და გულისხმობს პირობების, ანუ არსებითი 
ნიშან-თვისებების ამოცნობას. იგი უზრუნველყოფს სხვადასხვა კონტექსტში ცოდნის ადეკვატურად 
გამოყენებას და პასუხობს კითხვას: როდის და/ან რატომ გამოვიყენო ეს ცოდნა?  

მოსწავლეზე ორიენტირებული მიდგომა 

ა) ყველა მოსწავლე არის უნიკალური თავისი ინდივიდუალური ფიზიკური და ფსიქიკური 
მახასიათებლებით, შესაძლებლობებით, ემოციებით, ინტერესებით, პირადი გამოცდილებით, 
აკადემიური საჭიროებებით და სწავლის სტილით, რაც გათვალისწინებული უნდა იქნეს 
სწავლა-სწავლების დროს;  

ბ) სწავლა უნდა მიმდინარეობდეს პოზიტიურ და მოწესრიგებულ გარემოში, სადაც განსაკუთრებული 
მნიშვნელობა ენიჭება პოზიტიურ ურთიერთობებსა და ინტერაქციას, სადაც მოსწავლე არის 
დაფასებული, აღიარებული და მასწავლებელთან ერთად არის პასუხისმგებელი საკუთარ სწავლასა და 
განვითარებაზე.  

 

სწავლა-სწავლების პროცესში თანასწორუფლებიანობის დაცვა 

სწავლა-სწავლების პროცესში თანასწორუფლებიანობის დაცვის მიზნით: 

ა) დაუშვებელია მოსწავლეების განაწილება კლასებში აკადემიური მოსწრების მიხედვით;  
ბ) დაუშვებელია, რომ საჯარო სკოლამ დააწესოს ბარიერები მოსწავლეთა მიღებასთან 
დაკავშირებით და მიიღოს მხოლოდ სასკოლო მზაობით გამორჩეული ან მაღალი აკადემიური 
მოსწრების მქონე მოსწავლეები. ამ პუნქტის მოქმედება არ ვრცელდება საგნის/საგნების 
გაძლიერებული სწავლების სტატუსის მქონე საჯარო სკოლისთვის; 
გ) განვითარების თანაბარი შესაძლებლობის მისაცემად, სკოლა ვალდებულია მოსწავლეები 
უზრუნველყოს მრავალფეროვანი სასწავლო პროცესით - ინდივიდუალური მიდგომისას სხვადასხვა 
მეთოდის, სტრატეგიის, პრობლემათა გადაჭრის გზებისა თუ აქტივობათა ტიპების გამოყენებით.  

 სიღრმისეული სწავლება  

სკოლა ვალდებულია, უზრუნველყოს სიღრმისეული სწავლება: სასწავლო მასალის ეტაპობრივად და 
მრავალმხრივად მიწოდება, ახალი საკითხების, ცნებების საფუძვლიანად და განსხვავებულ 
კონტექსტებში განხილვა, საგანთაშორისი კავშირების გამოვლენა და საერთო ასპექტების 
დამუშავება.  

მოსწავლის მოტივაციის გაზრდა 

სკოლა ორიენტირებული უნდა იყოს მოსწავლის მოტივაციის გაზრდაზე. მოსწავლე უნდა ხედავდეს 
დავალების მიზანს, მის საჭიროებას, კავშირს სკოლაში მიმდინარე საქმიანობასა და სკოლის გარეთ 
მიმდინარე ცხოვრებას შორის. 

 
 
 
დისციპლინა 
 
სკოლამ უნდა განუვითაროს მოსწავლეებს საკუთარი მოვალეობების გააზრების და საზოგადოებრივი 
წესრიგის დაცვის უნარ-ჩვევები. ამავე დროს, სკოლამ უნდა უზრუნველყოს მშვიდი და საქმიანი 
გარემოს შექმნა.  

მოსწავლეთა ჩართულობა 

მასწავლებელმა უნდა უზრუნველყოს მოსწავლეთა თანაბარი ჩართულობა სასწავლო პროცესში. 
მოსწავლეები არა მხოლოდ აქტიურად უნდა მონაწილეობდნენ განათლების მიღების პროცესში, ასევე 
საშუალება უნდა ჰქონდეთ ერთმანეთს დაეხმარონ და მონაწილეობა მიიღონ თანატოლების 
სწავლა-სწავლების პროცესშიც.  

2023-2024  სასწავლო წლის კალენდარი 
 

1. სასწავლო წელი ითვალისწინებს ორ სემესტერს. სასწავლო წელს ორ სემესტრად 
ყოფს ზამთრის არდადეგები. 

2. 2023-2024  სასწავლო წლის დაწყების თარიღია: 2023 წლის 15 სექტემბერი, ხოლო 
დასრულების - 2024  წლის 14 ივნისი; 

3. I კლასის მოსწავლეთათვის 2023-2024 სასწავლო წლის დასრულების თარიღია: 2024 
წლის 07 ივნისი; 

4. XII კლასის მოსწავლეთათვის 2023-2024 სასწავლო წლის დასრულების თარიღია: 2024 
წლის 20 მაისი; 

5. 2023-2024 სასწავლო წლის პირველი სემესტრი მთავრდება 2023 წლის 29 დეკემბერს. 
მეორე სემესტრი იწყება 2024 წლის 15 იანვარს; 

6. 2023-2024  სასწავლო წლის არდადეგები და უქმე დღეები: 

უქმე დღეები   

23/11/2023 გიორგობის დღე       

01-02.01.2024 ახალი წლის სადღესასწაულო დღე 
  
  

19.01.24 ნათლისღება         
03.08.24 ქალთა საერთაშორისო დღე       

09.04.24 სახელმწიფოებრივი დამოუკიდებლობის 
აღდგენის დღე       

09.05.24 ფაშიზმზე გამარჯვების დღე   
    
    

არდადეგები   
30.12.2023 - 14.01.2024 - ზამთრის არდადეგები       
08.03.2024 - 14.03.2024 - საგაზაფხულო არდადეგები       

 

7. სასწავლო კვირა ხუთდღიანია. საჭიროების შემთხვევაში, დასაშვებია 6 დღიანი 
სწავლებაც. კერძოდ,  იმ შემთხვევაში თუ:  
 
ა) სკოლა გადაწყვეტს ყოველდღიური საათობრივი ბადის განტვირთვას; 

ბ) გაუთვალისწინებელი მიზეზების გამო სკოლაში გაცდება სასწავლო დღე/დღეები; ამ შემთხვევაში 
სკოლა ინფორმაციას მიაწვდის სამინისტროს; 

გ) ობიექტური მიზეზების გამო სკოლა მიზანშეწონილად მიიჩნევს კვირის რომელიმე დღე 
განსაზღვროს დასვენების დღედ  

8. III-XII კლასებში გაკვეთილის ხანგძლივობაა 45 წუთი; 

9. I  კლასის გაკვეთილის ხანგრძლივობა 35 წუთია;  

10. II კლასის გაკვეთილის ხანგრძლივობაა 40 წუთი; 

11. გაკვეთილების ხანგრძლივობასთან დაკავშირებით შესაძლებელია დაშვებულ იქნეს გამონაკლისი 
ექსტრემალური პირობების დროს (ყინვა, განსაკუთრებული სიცხეები და ა.შ), როდესაც სკოლამ, 
შესაძლოა, ხანმოკლე ვადით შეცვალოს გაკვეთილების ხანგრძლივობა სასწავლო პროცესის დროის   
შემცირების მიზნით. 

12. გაკვეთილებს შორის შესვენების ხანგძლივობაა 5 წუთი, მეორე და მესამე  გაკვეთილებს შორის 
და მესამე და მეოთხე გაკვეთილებს შორის შესვენების ხანგძლივობა შეადგენს 10 წუთს.  

13. სკოლა მუშაობს გახანგრძლივებული რეჟიმით I-IV  კლასებში, ამიტომ სასწავლო პროცესი 
მიმდინარეობს  9:00 სთ-დან 18:00 სთ-მდე. I-IV  კლასებში დამატებითი  საგანმანათლებლო და 
სააღმზრდელო  მომსახურება  ინტეგრირებულია  სასწავლო პროცესთან. აქედან გამომდინარე, 
გახანგრძლივებული კლასების მასწავლებელი პასუხისმგებელია   კოორდინაცია გაუწიოს  დღის 
რეჟიმით განსაზღვრულ  კლასის საქმიანობას.   (იხ. დანართი №1- დღის რეჟიმი.) 

 
 

გაკვეთილების განრიგი 
 

  
გაკვეთილი 

           I კლასი 
  

      II კლასი 
  

       III-XII კლასი 
  

შესვლის 
დრო 

გამოსვლის 
დრო 

შესვლის 
დრო 

გამოსვლის 
დრო 

შესვლის 
დრო 

გამოსვლის 
დრო 

1 09:00 09:35 09:00 09:40 09:00 09:45 
2 09:50 10:25 09:50 10:30 09:50 10:35 
3 10:45 11:20 10:45 11:25 10:45 11:30 
4 11:35 12:10 11:35 12:15 11:35 12:20 
5 12:35 13:10 12:35 13:15 12:35 13:20 
6   13:25 14:05 13:25 14:10 
7     14:15 15:00 
8     15:05 15:50 

 

 
 

 

საგნობრივი კათედრები  
 

საგნობრივი კათედრის მუშაობის პრინციპები 
9 

 



 
სკოლაში არის  ხუთი  საგნობრივი კათედრა:      

 
ჰუმანიტარული და საზოგადოებრივი მეცნიერებების კათედრა: ქართული ენა და 
ლიტერატურა (ისწავლება I-XII კლასებში); ა) მე და საზოგადოება (ისწავლება III-IV კლასებში); 
ჩვენი საქართველო (ისწავლება V-VI კლასებში); საქართველოს და მსოფლიო ისტორია (ისწავლება 
VII-XII კლასებში); გეოგრაფია (ისწავლება VII-VIII კლასებში); საქართველოს გეოგრაფია 
(ისწავლება IX კლასში);  მსოფლიოს გეოგრაფია (ისწავლება X კლასში); გლობალური 
პრობლემების გეოგრაფია (ისწავლება XI კლასში); სამოქალაქო განათლება (ისწავლება VII-X 
კლასებში); არჩევითი საგნები- გარემო და მდგრადი განვითარება, სახელმწიფო და სამართალი, 
XIX–XX სუკუნის დასავლური ლიტერატურა. 

უცხოური ენების კათედრა:  პირველი უცხოური ენა (ისწავლება I-XII კლასებში);  მეორე 
უცხოური ენა (ისწავლება III – XII კლასებში).  მესამე უცხოურ ენა (დამატებითი 
სავალდებულო  საგანი, ისწავლება V -XII კლასებში). 

ზუსტი და საბუნებისმეტყველო მეცნიერებების კათედრა:  მათემატიკა (ისწავლება I-XII 
კლასებში); ბუნებისმეტყველება (ისწავლება I-VI კლასებში); ბიოლოგია (ისწავლება- VII-XI 
კლასებში); ფიზიკა (ისწავლება- VII-XI კლასებში); ქიმია (ისწავლებაVIII-XI კლასებში); 
„ინფორმაციული და საკომუნიკაციო ტექნოლოგიები“ (ისტ). იგი ისწავლება დაწყებით საფეხურებზე; 
ჭადრაკი -ისწავლება I კლასში.  

ფიზიკური,შრომითი და ესთეტიკური აღზრდის კათედრა: სახვითი და გამოყენებითი 
ხელოვნება (ისწავლება I-IX კლასებში); მუსიკა (ისწავლება I-IX კლასებში);  ფიზიკური აღზრდა 
(ისწავლება I-VI კლასებში);  ფიზიკური აღზრდა და სპორტი (VII-XII კლასებში); 

❖​ დაწყებითი კლასების კათედრა (I-IV კლასები): ქართული ენა და ლიტერატურა, 

მათემატიკა, ბუნებისმეტყველება.  
 
სკოლაში შექმნილი  კათედრები აერთიანებს საგნობრივ ჯგუფებში  შემავალ ყველა 
მასწავლებელს.  

1.​ კათედრების ფუნქციებია: 
ა) საგნობრივი ჯგუფის საგნის/საგნების სწავლების კოორდინირება; 
ბ) კათედრის წევრთა შორის გამოცდილების გაზიარება, წარმატებების წინაპირობათა განსაზღვრა 
და პრობლემების გადაჭრის გზების ძიება; 
გ) საგაკვეთილო პროცესისთვის, მასწავლებელთა პროფესიული განვითარებისა და სასკოლო 
ბიბლიოთეკისთვის საგანმანათლებლო რესურსების შერჩევა და პედაგოგიური საბჭოსთვის 
წარდგენა; 
დ) სხვა კათედრებთან კოორდინირებული მუშაობა (მაგ., ისტორიასა და ქართულ ენასა და 
ლიტერატურაში საერთო თემატიკის შეთანხმება, ექსკურსიებისთვის საერთო დავალებების 
მოფიქრება და სხვ.); 
ე) ზრუნვა მასწავლებლის პროფესიული განვითარებისთვის; 
ვ) რეკომენდაციების შემუშავება სწავლა-სწავლების თანამედროვე მეთოდებისა და მიდგომების 
დანერგვასთან დაკავშირებით; 
ზ) შემაჯამებელი დავალებების ამსახველი დოკუმენტაციის, მოსწავლეთა აკადემიური მიღწევებისა და 
გაცდენების ანალიზი; 

2. კათედრების მოწყობა: 
ა) კათედრის თავმჯდომარეს ირჩევს კათედრა ერთი სასწავლო წლის ვადით ხმათა უმრავლესობით; 
ბ) ერთი და იმავე პირის არჩევა კათედრის თავმჯდომარედ შესაძლებელია ზედიზედ სამჯერ. 
3. კათედრის თავმჯდომარის ფუნქციებია: 
ა) კათედრის შეხვედრების ორგანიზება (დღის წესრიგის მომზადება, ოქმებისა და სხვა 
დოკუმენტაციის წარმოება-შენახვა); 
ბ) სკოლის მართვის ორგანოებისათვის კათედრის შეხვედრებზე მიღებულ გადაწყვეტილებათა 
მიწოდება (მაგ., გრიფმინიჭებული სახელმძღვანელოებისა და სხვა სასწავლო მასალის არჩევის 
თაობაზე); 
გ) მასწავლებლების პროფესიული განვითარებისთვის სასარგებლო აქტივობების (კოლეგებთან 
შეხვედრების, ტრენინგების, კონფერენციების და სხვ.) ორგანიზება. 
4. კათედრა იკრიბება სემესტრში მინიმუმ ორჯერ (მათ შორის, სემესტრის 
დასრულებისას საგნის სწავლების შეჯამების და ანალიზის მიზნით). კათედრა 
აუცილებლად უნდა შეიკრიბოს სასწავლო წლის დაწყებამდე.  
 
 
 

ეროვნული სასწავლო გეგმით გათვალისწინებული/გაუთვალისწინებელი დამატებითი 
საგანმანათლებლო  და   სააღმზრდელო მომსახურება 

 
        ”ზოგადი განათლების შესახებ” საქართველოს კანონის მოთხოვნების გათვალისწინებით, სკოლას 
შეუძლია, საკუთარი სურვილისა და შესაძლებლობების ფარგლებში, შესთავაზოს მოსწავლეებს დამატებითი 
საგანმანათლებლო და სააღმზრდელო მომსახურება. ასეთი სახის მომსახურება შესაძლებელია სკოლამ 
შესთავაზოს მოსწავლეს, როგორც უფასო, ისე ფასიანი მომსახურების სახით. ეროვნული სასწავლო გეგმით 
გათვალისწინებული/გაუთვალისწინებელი დამატებითი საგანმანათლებლო და სააღმზრდელო მომსახურება 
შეიძლება იყოს მოსწავლისთვის შეთავაზებული ფაკულტატური ან სავალდებულო საგნის სახით. 
 
ამ მხრივ, სკოლის მოსწავლეთა საჭიროებების გათვალისწინებით, 2023-2024 სასწავლო წელს სკოლა 
მოსწავლეებს სთავაზობს: 

❖​ III-IVკლასებში რუსული ენის სწავლებას, როგორც ეროვნული სასწავლო გეგმით გათვალისწინებული 

დამატებითი სავალდებულო საგანი; 

❖​ I კლასში I სემესტრში ინგლისური ენის სწავლებას, როგორც ეროვნული სასწავლო გეგმით 

გათვალისწინებული დამატებითი სავალდებულო საგანი;  

❖​ V-XII კლასებში  მესამე უცხოური ენის (გერმანული ენა) სწავლებას, როგორც  ეროვნული სასწავლო 

გეგმით გათვალისწინებული დამატებითი სავალდებულო საგანი  

ეროვნული სასწავლო გეგმით გაუთვალისწინებელ დამატებით საგანმანათლებლო და 
სააღმზრდელო მომსახურებებს ფასიანი წრის სახით: 

 

✔​ გახანგრძლივებული I-IV კლასებში გაკვეთილების შემდეგ 18:00 საათამდე; 

       ეროვნული სასწავლო გეგმით გათვალისწინებელ/გაუთვალისწინებელ  დამატებით 
საგანმანათლებლო და სააღმზრდელო მომსახურებებს უფასო წრის/კლუბის  სახით: 

1. დებატების კლუბი- ( VIII-X კლასები); 

2. წიგნიერის კლუბი- ( VI-VII კლასები); 

3. ეკოლოგთა კლუბი- ( VII-XI კლასები); 

4. გერმანულის წრე- ( VI-XII კლასები); 

5. ჟურნალისტიკის კლუბი- ( VII -XII კლასები); 

6. კულინართა კლუბი - ( V- XII კლასები); 

7. წერის სახელოსნო - (XI-XII კლასები). 
 
ზემოთ აღნიშნული დამატებითი საგანმანათლებლო და სააღმზრდელო მომსახურების 
სასწავლო პროგრამები დანართის სახით თან ერთვის სასკოლო სასწავლო გეგმას. 

(იხ.დანართი № 10) 
 

მოსწავლის შეფასების პრინციპები 
 

შეფასების მიზანი 
     
შეფასების მიზანია სწავლა-სწავლების ხარისხის მართვა, რაც გულისხმობს, ერთი მხრივ, სწავლის ხარისხის 
გაუმჯობესებაზე ზრუნვას და მეორე მხრივ, სწავლა-სწავლების ხარისხის მონიტორინგს. შეფასება უნდა 
იძლეოდეს ინფორმაციას მოსწავლის ინდივიდუალური პროგრესის შესახებ. 
 
შეფასების პრინციპები და მიდგომები  
 
    სკოლის საქმიანობის შესწავლა ეყრდნობა მონიტორინგს, შეფასებასა და თვითშეფასებას. 
​ მოსწავლეთა აკადემიური მოსწრების სასკოლო მონიტორინგი ძირითადად ემყარება ტესტირების შედეგებს. 

ტესტირებისას  საგანმანათლებლო სტანდარტების შესრულების გარდა, მოწმდება სხვადასხვა შესაძლებლობები 
და უნარები (მაგ: ენობრივი, ლოგიკური აზროვნების, წაკითხულის გააზრების, მსჯელობა- არგუმენტირებისა და 
სხვა). 

   ​ სასწავლო პროცესის მონიტორინგის მიზნით  მუდმივად ხდება საგაკვეთილო პროცესზე და 
მასწავლებელზე  დაკვირვება, სამოდელო და ღია გაკვეთილების ორგანიზება. მასწავლებელთა საქმიანობის 
ამსახველი ანგარიშების საჯარო წარდგენა, მოსწავლეთა, მასწავლებელთა და მშობელთა გამოკითხვა და სხვა. 
       მონიტორინგის შედეგებზე  დაყრდნობით ხდება სასწავლო  პროცესის ანალიზი -შეფასება. მონიტორინგის 
შედეგებიდან გამომდინარე, პრობლემების გადაჭრის მიზნით, იგეგმება მოსწავლეებთან დამატებითი 
გაკვეთილები, ხოლო პედაგოგებთან  მიზნობრივი ტრენინგები, გამოცდილების გაზიარება, 
ურთიერთდასწრებები და სხვა. 
   ​   სემესტრისა და წლის ბოლოს სკოლის ადმინისტრაცია, წლის განმავლობაში ჩატარებული კვლევების 
საფუძველზე, ადგენს სკოლის მოსწავლეთა  აკადემიური მოსწრების რეიტინგს და  შედეგებიდან გამომდინარე  
სახავს  სკოლის მუშაობის გაუმჯობესების გზებს. 
       სკოლის ძლიერი და სუსტი მხარეების  გამოვლენისა და სამომავლო სამოქმედო  გეგმის  დასახვის მიზნით 
სკოლა აგრეთვე ატარებს მოსწავლის, მასწავლებლის, სკოლის საქმიანობის ანალიზს  თვითშეფასების სახით, 
რისთვისაც გამოიყენება  სხვადასხვა ტიპის კითხვარები. 
​  
აკადემიური მოსწრების შეფასება იქნება ხშირი და მრავალმხრივი, რათა მან, ერთი მხრივ, ხელი შეუწყოს 
მოსწავლეთა განვითარებას, როგორც ამას მოითხოვს ეროვნული სასწავლო გეგმა და, მეორე მხრივ, 
საკუთარი შესაძლებლობების გამოვლენისა და განვითარების თანაბარი პირობების შექმნას განსხვავებული 
პოტენციალის მქონე მოსწავლეებისთვის. მოსწავლის განვითარების უზრუნველყოფა მოითხოვს მის შეფასებას 
სხვადასხვა კრიტერიუმისა და აქტივობების გამოყენებით (მაგ., ესე, პროექტი, ზეპირი გამოსვლა, 
ექსპერიმენტი, ცდის ჩატარება, წარმოდგენა, წერითი, ფერწერული ან სხვა ტიპის ნამუშევარი, 
არგუმენტირებული მსჯელობა და სხვ.), რაც მოსწავლეებს მისცემს არამხოლოდ ცოდნის, არამედ 
უნარ-ჩვევების ფართო სპექტრისა და აზროვნების განსხვავებული ფორმების დემონსტრირების საშუალებას.  

განმავითარებელი და განმსაზღვრელი შეფასება 

 
შეფასების მიზნიდან გამომდინარე, მნიშვნელოვანია, რომ მოსწავლეთა შეფასება დაუკავშირდეს არა მხოლოდ 
სწავლების შედეგს, არამედ სწავლის პროცესსაც.  
1.​ მოსწავლის შეფასება არის სწავლა-სწავლების განუყოფელი ნაწილი. თანამიმდევრული 
საგანმანათლებლო პროცესის უზრუნველსაყოფად, მოსწავლის შეფასება უნდა დაეფუძნოს სწავლის 
კონსტრუქტივისტულ პრინციპებს.  
2.​ მოსწავლის შეფასების ძირითად ამოცანებს წარმოადგენს:  
ა) აჩვენოს როგორ მიმდინარეობს მოსწავლის ცოდნის კონსტრუირების პროცესი და მეხსიერებაში 
ცოდნათა ურთიერთდაკავშირება; 

ბ) ახალი სასწავლო საკითხის/თემის დაწყებამდე დაადგინოს მოსწავლის წინარე ცოდნა და 
წარმოდგენები; 

გ) გამოავლინოს, რამდენად ახერხებს მოსწავლე საკუთარი ძლიერი და სუსტი მხარეების 
დამოუკიდებლად შეფასებას, ასევე რამდენად გააზრებულ და ეფექტიან ნაბიჯებს დგამს იგი საკუთარი 
წინსვლის ხელშესაწყობად; 

დ) მოიცვას სამივე კატეგორიის ცოდნა; 

ე) აჩვენოს, რამდენად ახერხებს მოსწავლე ცოდნის ერთობლიობათა ფუნქციურად გამოყენებას 
შინაარსიან კონტექსტებში. 

3.​ ძირითადი ამოცანების გადასაჭრელად მოსწავლის შეფასებაში პრიორიტეტი მიენიჭება  
კომპლექსურ, კონტექსტის მქონე დავალებებს, რომელთა შესრულება მოსწავლეს უბიძგებს ცოდნის 
სხვადასხვა კომპონენტის ინტერაქტიულად და თანადროულად გამოყენებისკენ.  
 
ამის უზრუნველსაყოფად სკოლაში გამოიყენება ორი ტიპის შეფასება: განმსაზღვრელი და 
განმავითარებელი. 
 
1.​ განმსაზღვრელი შეფასება ადგენს მოსწავლის მიღწევის დონეს საგნობრივი სასწავლო 
გეგმის შედეგებთან მიმართებაში.  
2.​ განმავითარებელი შეფასება ადგენს თითოეული მოსწავლის განვითარების დინამიკას და 
მიმართულია სწავლის ხარისხის გაუმჯობესებაზე.  
 
განმსაზღვრელი და განმავითარებელი შეფასებების აღწერილობა 

 განმავითარებელი განმსაზღვრელი 

მიზნები 

 

სწავლის ხარისხის გაუმჯობესება; 

მოსწავლის წინსვლისა და განვითარების 
ხელშეწყობა. 

მოსწავლის აკადემიური მიღწევის 
დონის დადგენა საგნობრივი 
სასწავლო გეგმის შედეგებთან 
მიმართებაში. 

ამოცანები ცოდნის კონსტრუირებისა და ცოდნათა 
ურთიერთდაკავშირების პროცესის შეფასება;  

წინარე ცოდნის/წარმოდგენების დადგენა; 

მოსწავლის მიერ თავისივე ძლიერი და სუსტი 
მხარეების დადგენის უნარის შეფასება;  

მოსწავლის მიერ საკუთარი წინსვლის 
ხელშესაწყობად გააზრებული ნაბიჯების 
გადადგმის უნარის შეფასება; 

ცოდნის სამივე კატეგორიის ათვისების პროცესის 
შეფასება; 

ცოდნის ერთობლიობათა ფუნქციურად გამოყენების 
უნარის შეფასება. 

ცოდნათა ურთიერთდაკავშირების 
უნარის შეფასება;  

ცოდნის სამივე კატეგორიის 
გამოყენების უნარის შეფასება; 

 

ცოდნის ერთობლიობათა 
ფუნქციურად გამოყენების უნარის 
შეფასება. 

წარმატების 
კრიტერიუმი 

განხორციელებული წინსვლა წინარე შედეგებთან/ 
წინარე დონესთან შედარებით. 

მიღწევის დონე საგნობრივი 
სასწავლო გეგმის მოთხოვნებთან 
შედარებით 

შემფასებელი და 
შეფასების 
ფორმები  

მასწავლებელი: ზეპირსიტყვიერი ან 
წერილობითი უკუკავშირი, წამახალისებელი 
მითითებები, სიმბოლური ნიშნები და ა.შ.. 

მოსწავლეები: თვითშეფასებით; 
ურთიერთშეფასებით. 

მასწავლებელი: ქულა (შეიძლება 
ახლდეს კომენტარი ძლიერი და 
სუსტი მხარეების აღწერით, 
ხარვეზების გამოსასწორებელი 
მითითებებით). 

​  
მოსწავლეთა შეფასების (ნიშნების წერის) სისტემა 

 
 
ქ.რუსთავის შპს მილენიუმის  შეფასების სისტემა არის ხუთდონიანი და ათქულიანი. 10 ყველაზე მაღალი 
ნიშანია, 1 კი – ყველაზე დაბალი. ათქულიანი სისტემა, ერთი მხრივ, უფრო ზუსტი შეფასების საშუალებას 
იძლევა, მეორე მხრივ, მეტ საშუალებას აძლევს მასწავლებელს, აჩვენოს მოსწავლეს პროგრესი თუ რეგრესი. 
 

მოსწავლის აკადემიური მიღწევის დონეები და შეფასების სისტემა 
1. მოსწავლეთა აკადემიური მიღწევები ფასდება ათქულიანი სისტემით ხუთი დონის მიხედვით: 
 

 ქულები შეფასების დონეები 

10 
მაღალი 

9 

8 საშუალოზე მაღალი 

7 

6 
საშუალო 

5 

4 
საშუალოზე დაბალი 

3 

2 
დაბალი 

1 

შეფასება დაწყებით, საბაზო და საშუალო საფეხურზე 
 
 I-IV კლასებსა და V კლასის პირველ სემესტრში მხოლოდ განმავითარებელი შეფასება გამოიყენება. 
ამ კლასებში წლის ბოლოს საგნის მასწავლებლებმა უნდა დაწერონ მოსწავლის მოკლე წერილობითი 
შეფასება, რომელშიც დაახასიათებს მოსწავლეს, აღნიშნავს მის წარმატებებს და მიუთითებს, რაში 
სჭირდება მოსწავლეს დახმარება საკუთარი შესაძლებლობების უკეთ გამოსავლენად. კლასის 
დამრიგებელმა, საკუთარი და სხვა მასწავლებლებისაგან მიღებული ინფორმაციის საფუძველზე, IV 
კლასის ბოლოს უნდა დაწეროს შემაჯამებელი წერილობითი შეფასება. 
 
V კლასის მეორე სემესტრსა და VI-XII კლასებში განმავითარებელი და განმსაზღვრელი შეფასება 
გამოიყენება. მოსწავლე ფასდება ათქულიანი სისტემით, ყველაზე დაბალი ქულა არის 1, ხოლო 
ყველაზე მაღალი ქულა - 10.  
 
V-XII კლასის II სემესტრიდან XII კლასის ჩათვლით სპორტის საგნობრივ ჯგუფში გაერთიანებულ და 
არჩევით საგნებში მოსწავლე ფასდება ჩათვლის სისტემით: ჩაეთვალა/არ ჩაეთვალა. 
 
X-XI კლასებში პროექტი - „სამოქალაქო განათლება“, „მუსიკა“ და „სახვითინდა გამოყენებითი 
ხელოვნება“  მოსწავლე ფასდება წერილობითი განმავითარებელი შეფასებით. 
 
დამატებითი სავალდებულო საგნის/საგნების შეფასება არ იანგარიშება საფეხურის 
ქულის გამოთვლისას. 
 
 
 
 
 

ოფიციალური სტატუსის მქონე ნიშნები 
 
ოფიციალური სტატუსი აქვს შემდეგ ნიშნებს: 
 

●​ საგნის მიმდინარე და შემაჯამებელი ნიშნები – საშინაო, საკლასო და შემაჯამებელი 
კომპონენტის  ნიშნები, რომლებსაც მოსწავლე იღებს სემესტრის განმავლობაში; 
●​ საგნის სემესტრული ნიშანი – საგანში მიღებული შეფასება თითოეულ სემესტრში (სემესტრული 
გამოცდის ჩაბარების შემთხვევაში გამოითვლება მისი გათვალისწინებით; გამოთვლის წესი იხ.ქ ვემოთ);   
●​ საგნის   წლიური ნიშანი – სემესტრული ნიშნებიდან გამომდინარე შეფასება საგანში. წლიურ 
ნიშანში აისახება წლიური გამოცდის ნიშანიც, რომელიც გათვალისწინებულია საბაზო და საშუალო 
საფეხურზე. (იხ. ქვემოთ, გამოცდის ტიპები); 

●​ საფეხურის საერთო ნიშანი – ზოგადი განათლების რომელიმე საფეხურის (დაწყებითი, საბაზო, 
საშუალო) საერთო შეფასება. 
 

საგნის სემესტრული ნიშნის შემადგენელი ნაწილები (კომპონენტები) 
 
სემესტრის მანძილზე მოსწავლეები  ფასდებიან სამი კომპონენტის მიხედვით: 
 

 
სამივე კომპონენტს ერთნაირი წონა აქვს.  
 
 
 მასწავლებელს შეუძლია სემესტრის განმავლობაში განმავითარებელი შეფასება გამოიყენოს 
ნებისმიერ კომპონენტში. 
1.​ სემესტრის განმავლობაში განმსაზღვრელი შეფასებით მოსწავლეები შეიძლება შეფასდნენ: 
ა)  – მიმდინარე საკლასო დავალებაში (V კლასის მეორე სემესტრი, VI-XII კლასები),  

ბ) - მიმდინარე საშინაო დავალებაში (VII-XII კლასები),  

გ) - შემაჯამებელ დავალებაში (V კლასის მეორე სემესტრი, VI-XII კლასები),  
 
2.​ I-VI კლასებში საშინაო დავალების კომპონენტში გამოიყენება მხოლოდ განმავითარებელი 
შეფასება. 
3.​ I-IV კლასებსა და V კლასის პირველ სემესტრში საკლასო და შემაჯამებელ დავალებათა 
კომპონენტებში გამოიყენება მხოლოდ განმავითარებელი შეფასება.   
4.​ V კლასის მეორე სემესტრსა და VI-XII კლასებში საკლასო და შემაჯამებელ დავალებათა 
კომპონენტებში გამოიყენება როგორც განმსაზღვრელი, ასევე განმავითარებელი შეფასება. 
 
 
  
საშინაო და საკლასო დავალებათა კომპონენტები 
 
საშინაო დავალების კომპონენტით ფასდება ნებისმიერი ტიპის დავალება (წერითი, ზეპირი, ექსპერიმენტი, 
ნამუშევარი (მაგ. ნახატი, ესე და სხვ.), რასაც მოსწავლე სახლში ამზადებს.  

საშინაო და საკლასო დავალებებში განმავითარებელი შეფასების გამოყენება განსაკუთრებით მაშინ არის 
სასურველი, როცა მოსწავლე ახალი ცოდნის/უნარების შეძენის   საწყის ეტაპზეა. ამ დროს შეცდომების 
დაშვება, მათი აღმოჩენა-გაანალიზება სასწავლო პროცესის განუყოფელი ნაწილია.  

საგნობრივი ჯგუფების სპეციფიკიდან გამომდინარე საშინაო და საკლასო დავალებათა ტიპები შეიძლება იყოს: 
ინფორმაციის მოძიება, პრეზენტაცია, სავარჯიშოების შესრულება, ექსპერიმენტი, დისკუსია და სხვა. ეროვნული 
სასწავლო გეგმის შესაბამისად, თითოეულ მასწავლებელს შემუშავებული აქვს სხვადსახვა აქტივობის 
ინდივიდუალური შეფასების სქემები.  

10 ქულაზე მეტი შეფასების რუბრიკის გამოყენების შემთხვევაში, მიღებული ქულის 10 ქულიან 
სისტემაზე გადაყვანა ხდება შემდეგი პრინციპით:  მიღებული ქულა უნდა გამრავლდეს 10-ზე და გაიყოს 

მაქსიმალურ ქულაზე (მაგ. თუ შეფასების რუბრიკა არის 40 ქულიანი და მოსწავლემ მიიღო 27 ქულა, ქულის 
კონვერტაცია ხდება შემდგი სახით: (27*10:40=6,75) 
 

შემაჯამებელი დავალებების კომპონენტი 

შემაჯამებელი დავალების კომპონენტი უკავშირდება სწავლა-სწავლების  შედეგს. ამ კომპონენტში ფასდება 
ერთი სასწავლო მონაკვეთის  (თემა, თავი, პარაგრაფი, საკითხი)  შესწავლა-დამუშავების შედეგად მიღწეული 
შედეგები. კონკრეტული სასწავლო ერთეულის დასრულებისას  მოსწავლემ უნდა წარმოაჩინოს სტანდარტით 
განსაზღვრული ცოდნა და უნარები. 

 
შემაჯამებელი დავალებების აღდგენის წესი:  

მოსწავლე ვალდებულია შეასრულოს  კლასში ჩატარებული ყველა შემაჯამებელი  დავალება, გაცდენის 
შემთხვევაში მოსწავლეს ენიშნება აღდგენითი  შემაჯამებელი  დავალება, რომელიც  შეიძლება შესრულდეს 
ინდივიდუალური ან ჯგუფური გრაფიკის მიხედვით, გაკვეთილების შემდეგ. შემაჯამებელი დავალების აღდგენა 
მოხდება სემესტრის დასრულებამდე. (იხ. დანართი  № 6  შემაჯამებელი დავალების აღდგენის 
გრაფიკი საგნების მიხედვით) 

            შემაჯამებელი დავალების კომპონენტში სავალდებულოა კომპლექსური, კონტექსტის მქონე 
დავალებების გამოყენება (მაგ., ესეს დაწერა, პროექტის მომზადება, ლაბორატორიული კვლევის 
ჩატარება, რეფერატის დაწერა, ამოცანის ამოხსნა, სახვითი და გამოყენებითი ხელოვნების ნიმუშის 
შექმნა, მოთხრობის შედგენა, მონაცემთა ბაზის შექმნა, კონკრეტული პრობლემის გადაჭრა, 
საველე-გასვლითი სამუშაოს ან სასწავლო ექსკურსიის ანგარიშის მომზადება და სხვ.). ამგვარ 
დავალებაში შესრულებული სამუშაოს მრავალმხრივი შეფასებისათვის პედაგოგმა უნდა შეიმუშავოს 
მოსწავლეების შეფასების კრიტერიუმები. 
           ეროვნული სასწავლო გეგმა V კლასის მეორე სემესტრის, VI კლასის და საბაზო-საშუალო 
საფეხურების თითოეული საგნისათვის განსაზღვრავს სემესტრის განმავლობაში ჩასატარებელი 
შემაჯამებელი დავალებების სავალდებულო მინიმალურ რაოდენობას. (იხ. დანართი № 5 
შემაჯამებელის სავალდებულო რაოდენობა კლასების მიხედვით) 
          თუ მოსწავლე არ შეასრულებს რომელიმე შემაჯამებელ დავალებას გაცდენის გამო, სკოლა 
ვალდებულია, მისცეს მას გაცდენილი შემაჯამებელი დავალებების აღდგენის საშუალება. 
შემაჯამებელი დავალებების აღდგენის ვადები და მისი ჩატარების ფორმა განისაზღვრება სასკოლო 
სასწავლო გეგმით; 
               თითოეული მასწავლებელი ვალდებულია, კათედრას წარუდგინოს მის მიერ კლასში 
ჩატარებული შემაჯამებელი დავალებების დოკუმენტაცია. აღნიშნულ დოკუმენტაციაში წარმოდგენილი 
უნდა იყოს: შემაჯამებელი დავალების ნომერი, შემაჯამებელი დავალების პირობა, საგნის 
სტანდარტის ის შედეგი/შედეგები, რომლის შეფასებასაც ემსახურება კონკრეტული შემაჯამებელი 
დავალება; კრიტერიუმები, რომლითაც შეფასდება ეს დავალებები; ასევე, მოსწავლეების მიერ 
შესრულებული და მასწავლებლის მიერ შეფასებული შემაჯამებელი დავალების რამდენიმე ნიმუში ან 
შესრულებული შემაჯამებელი დავალების ამსახველი ვიზუალური მასალა და შემაჯამებელი 
დავალების ანალიზი. 
 

 
ქულების გამოანგარიშების წესი 

 
1.საგნის სემესტრული ქულის გამოანგარიშების წესი: 
ა) მოსწავლის მიერ სემესტრის განმავლობაში მიღებული ქულების ჯამი უნდა გაიყოს მიღებული 

ქულების რაოდენობაზე; 

ბ) მიღებული ქულა უნდა დამრგვალდეს მთელის სიზუსტით (მაგ., 6.15 მრგვალდება 6-მდე, 7.49 
მრგვალდება 7-მდე, 8.5 მრგვალდება 9-მდე); 

გ) იმ შემთხვევაში, თუ მოსწავლეს არა აქვს შესრულებული ყველა ჩატარებული შემაჯამებელი 
დავალება, მისი სემესტრული ქულის გამოსაანგარიშებლად სხვადასხვა კომპონენტში მიღებული 
ქულების ჯამი უნდა გაიყოს მიღებული ქულების რაოდენობისა და შეუსრულებელი შემაჯამებელი 
დავალებების რაოდენობის ჯამზე; 

2.საგნის წლიური ქულის გამოანგარიშების წესი: 
ა) საგნის წლიური ქულის გამოსაანგარიშებლად საგნის სემესტრული ქულების ჯამი უნდა გაიყოს 
ორზე;  

ბ) საგნის წლიური ქულა მრგვალდება მთელის სიზუსტით (მაგ., 7.25 მრგვალდება 7-მდე, 4.49 
მრგვალდება 4-მდე, 9.5 მრგვალდება 10-მდე);  

გ)სასკოლო სასწავლო გეგმით განსაზღვრულ საგნებში, რომლებშიც დაგეგმილია წლიური გამოცდის  
ჩატარება, ამ გამოცდის ქულაც აისახება საგნის წლიურ ქულაზე, კერძოდ საგნის წლიური ქულა სამი 
(ორი - საგნის სემესტრული და ერთი - გამოცდის) ქულის საშუალო არითმეტიკულია 
(დამრგვალებული მთელის სიზუსტით); 

დ) თუ მოსწავლეს, სკოლიდან სკოლაში სემეტრის მიმდინარეობისას გადასვლის გამო, მოუხდება 
განსხვავებული საგნების სწავლა და მანამდე ნასწავლ საგანში მიღებული აქვს 32-ე მუხლის მე-3 
პუნქტით გათვალისწინებული შეფასება, რომლის საშუალო არითმეტიკული არის 5.0 ან მეტი ქულა, ეს 
ქულა დაუფიქსირდება ნასწავლი საგნის წლიურ ქულად. ამასთან, მიმღებმა სკოლამ უნდა შეაფასოს 
მოსწავლე ახალ განსხვავებულ საგანში, თუ ეს ესწრება სემესტრის დასრულებამდე; 

ე) მოსწავლის მიერ სემესტრის დასრულების შემდეგ სკოლიდან სკოლაში გადასვლის გამო, მიმღებ 
სკოლაში განსხვავებული საგნის სწავლის შემთხვევაში, განსხვავებული საგნების სემესტრული 
ქულები აღირიცხება, როგორც ორი დამოუკიდებელი საგნის წლიური ქულა. (მაგ., თუ მოსწავლე 
პირველ სემესტრში უცხოურ ენად სწავლობდა ფრანგულს, მეორე სემესტრში კი ფრანგულის ნაცვლად 
- გერმანულს, მაშინ ფრანგული ენის სემესტრული ქულა გადადის ფრანგული ენის წლიურ ქულად, 
ხოლო გერმანული ენის სემესტრული ქულა - გერმანული ენის წლიურ ქულად). 

3. საფეხურის ქულის გამოანგარიშების წესი:  
ა) საფეხურის ქულის გამოთვლისას ჯამდება საფეხურის მანძილზე ნასწავლი ყველა საგნის წლიური 
ქულა და ჯამი იყოფა წლიური ქულების საერთო რაოდენობაზე; 
ბ) საფეხურის ქულა მრგვალდება მეათედის სიზუსტით (მაგ., 6.43 მრგვალდება 6.4-მდე, 7.58 
მრგვალდება 7.6-მდე, 9.75 მრგვალდება 9.8-მდე). 

 
 
 

 კლასისა და საფეხურის დაძლევა 
 

1. კლასი დაძლეულად ჩაითვლება, თუ მოსწავლის თითოეული საგნის წლიური ქულა (დამრგვალების შემდეგ) 
არის 5.0 ან მეტი და მოსწავლეს მიღებული აქვს ჩათვლა ეროვნული სასწავლო გეგმით განსაზღვრულ საგნებში 
- „სპორტი“, რაც აძლევს მას მომდევნო კლასში გადასვლის უფლებას. 
2. დაწყებითი საფეხური დაძლეულად ჩაითვლება, თუ მოსწავლის  საფეხურის საერთო ქულა (დამრგვალების 
შემდეგ) არის 5.0 ან მეტი და ეროვნული სასწავლო გეგმის შესაბამისად, დაძლეული აქვს V-VI კლასები, რაც 
აძლევს  მას  საბაზო საფეხურზე სწავლის გაგრძელების უფლებას. 

3. საბაზო საფეხური დაძლეულად ჩაითვლება, თუ მოსწავლის  საფეხურის საერთო ქულა (დამრგვალების 
შემდეგ) არის 5.0 ან მეტი და ამ მუხლის პირველი პუნქტის შესაბამისად, დაძლეული აქვს საბაზო საფეხურში 
შემავალი ყველა კლასი, რაც აძლევს  მას საბაზო განათლების ატესტატის  აღების ან/და საშუალო საფეხურზე 
გადასვლის უფლებას. 
4. საშუალო საფეხური დაძლეულად ჩაითვლება, თუ მოსწავლის საფეხურის საერთო ქულა (დამრგვალების 
შემდეგ) არის 5.0 ან მეტი და ამ მუხლის პირველი პუნქტის შესაბამისად, დაძლეული აქვს  საშუალო საფეხურში 
შემავალი ყველა კლასი. 
 
 

გაცდენები 
 
1. მოსწავლის გაცდენები აღირიცხება მოსწავლეთა გაკვეთილზე დასწრების აღრიცხვის 
ელექტრონულ ჟურნალში. 
2. გაკვეთილებზე მოსწავლეთა დასწრების ყოველდღიური აღრიცხვის წარმოებაზე პასუხისმგებელია 
საგნის მასწავლებელი. თითოეული მასწავლებელი ვალდებულია გაკვეთილის დასაწყისში აღრიცხოს 
მოსწავლეთა დასწრება. 
3. თუ საბაზო-საშუალო საფეხურებზე მოსწავლემ სასწავლო წლის განმავლობაში გააცდინა 
კონკრეტული საგნისთვის კონკრეტული სასწავლო წლის მანძილზე დათმობილი საათების 30% და 
მეტი, მოსწავლე ფასდება მხოლოდ ექსტერნატის გამოცდის ჩაბარების საფუძველზე. 
4. ამ მუხლის მე-3 პუნქტი არ ვრცელდება იმ გაცდენილ დღეზე/დღეებზე, როცა ჩატარდა 
შემაჯამებელი დავალება, თუკი ის მოგვიანებით მოსწავლემ აღადგინა. 
5. იმ მოსწავლეებისთვის, რომლებიც მონაწილეობენ ეროვნულ და საერთაშორისო სასპორტო, 
სახელოვნებო ღონისძიებებში, აგრეთვე ეროვნულ და საერთაშორისო საგნობრივ ოლიმპიადებში, 
სკოლის გაცდენის შემთხვევაში, მოსწავლის კანონიერი წარმომადგენლის წერილობითი მიმართვის 
საფუძველზე, სკოლის დირექტორი უფლებამოსილია მიიღოს გადაწყვეტილება ამ მუხლის მე-3 
პუნქტით გათვალისწინებული მოთხოვნების კონკრეტული მოსწავლის მიმართ გაუვრცელებლობის 
თაობაზე. 
 
 
 
 
                                                                         გამოცდის ტიპები 
 
  ეროვნული სასწავლო გეგმის თანახმად, 2023-2024  სასწავლო წელს სკოლაში  შესაძლებელია ჩატარდეს  
შემდეგი ტიპის გამოცდები: 

❖​ სემესტრული გამოცდა; 
❖​ წლიური გამოცდა; 
❖​ საშემოდგომო გამოცდა; 
❖​ ექსტერნატის გამოცდა; 
 

 
 

სემესტრული გამოცდა 
 

1.სემესტრული გამოცდა ინიშნება მხოლოდ იმ შემთხვევაში, თუ მოსწავლე თვლის, რომ მას უფრო 
მაღალი შეფასება ეკუთვნის.  

2.სემესტრული გამოცდის დანიშვნისთვის მოსწავლის მშობელი/კანონიერი წარმომადგენელი 

წერილობით მიმართავს სკოლის დირექტორს: პირველი სემესტრის შეფასების შემთხვევაში - მეორე 

სემესტრის დაწყებიდან ერთი კვირის ვადაში, ხოლო მეორე სემესტრის შემთხვევაში - სემესტრის 

დასრულებიდან ერთი კვირის ვადაში. დირექტორი განიხილავს საკითხს და იღებს გადაწყვეტილებას 

მოსწავლის სემესტრულ გამოცდაზე დაშვება-არდაშვების შესახებ. დაშვებაზე უარის შემთხვევაში, 

გადაწყვეტილება უნდა იყოს დასაბუთებული.  

3. მოსწავლის გამოცდაზე დაშვების შემთხვევაში, სკოლამ უნდა მიიღოს შესაბამისი ზომები გამოცდის 
ობიექტურად და მიუკერძოებლად ჩატარების უზრუნველყოფის მიზნით. 

4. გამოცდაზე გასული მოსწავლის საგნის სემესტრული ქულა გამოითვლება შემდეგი წესით: 
გამოცდის ქულა ემატება საგნის სემესტრულ ქულას და ჯამი იყოფა ორზე. 

5. პირველი სემესტრის სემესტრული გამოცდა ინიშნება მეორე სემესტრის დაწყებიდან 2 კვირის 

ვადაში, ხოლო მეორე სემესტრის სემესტრული გამოცდა - სემესტრის დასრულებიდან არაუგვიანეს 2 

კვირის ვადაში.  

 
წლიური გამოცდა 

 
1.სკოლას უფლება აქვს ერთი აკადემიური წლის განმავლობაში კლასს დაუნიშნოს გამოცდა 
არაუმეტეს ორ საგანში. აღნიშნული არ ეხება იმ საგანს/საგნებს, რომლებშიც სკოლებს 
გაძლიერებული სწავლების სტატუსი აქვთ მიღებული. 

2. წლიური გამოცდა ინიშნება მხოლოდ საბაზო და/ან საშუალო საფეხურზე. თუ სკოლას სურს საგნის 
წლიური გამოცდის დანიშვნა, მან სასწავლო წლის დაწყებამდე უნდა განსაზღვროს, რომელ 
კლასში/კლასებში და რომელ საგანში/საგნებში ჩაატარებს ამ გამოცდას და ექნება თუ არა ამ 
გამოცდაზე მიღებულ ქულას გავლენა საგნის წლიურ ქულაზე. 

3. სკოლა გამოცდაზე შემაჯამებელი დავალების მსგავსი კომპლექსური კონტექსტის მქონე 
დავალებებს შესთავაზებს მოსწავლეებს. დაუშვებელია წლიურ გამოცდაზე  

 

არჩევითპასუხიანი ტესტების შეთავაზება.არჩევითპასუხიანი ტესტების შეთავაზება. 

4. წლიური გამოცდის ქულას გავლენა ექნება საგნის წლიურ ქულაზე, საგნის წლიური ქულის 
გამოთვლისას წლიური გამოცდის ქულა ემატება საგნის სემესტრულ ქულებს და ჯამი იყოფა სამზე.  

2023-2024​  სასწავლო წელს წლიური გამოცდა ჩატარდება შემდეგ საგნებში 

საშემოდგომო გამოცდა 
 

1. საშემოდგომო გამოცდა ინიშნება იმ შემთხვევაში, თუ მოსწავლეს რომელიმე საგანში წლიური 
ქულა აქვს 5-ზე ნაკლები. 

2. საშემოდგომო გამოცდა უნდა ჩატარდეს სასწავლო წლის დასრულებიდან არაუადრეს ორი კვირისა 
და მომდევნო სასწავლო წლის დაწყებამდე მინიმუმ ერთი კვირით ადრე. 

3. საშემოდგომო გამოცდამდე მოსწავლეს უნდა მიეცეს არანაკლებ 2 კვირის ვადა მომზადებისთვის.  

4.სკოლა გაუწევს კონსულტაციებს მოსწავლეს იმ საგანში/საგნებში, რომლებშიც მას დაენიშნა 
აღნიშნული ტიპის გამოცდა. 

5. მოსწავლე საგნის/საგნების წლიურ შეფასებას იღებს საშემოდგომო გამოცდის საფუძველზე. 
საშემოდგომო გამოცდის ქულა ხდება საგნის წლიური ქულა. 

 
 

ექსტერნატის ფორმით გამოცდა 
 
1.ექსტერნატის ფორმით ზოგადი განათლების მიღების წესი და პირობები განისაზღვრება 
კანონმდებლობით; 

კლასი საგანი 

VII ფიზიკა 

სახვითი და გამოყენებითი ხელოვნება 

VIII ინგლისური ენა 

ბიოლოგია 

IX ინგლისური ენა 

მათემატიკა 

X მათემატიკა 

ქართული ენა და ლიტერატურა 

XI ისტორია 

ქართული ენა და ლიტერატურა 



2. ექსტერნატის გამოცდას, გარდა იმ პირებისა, რომლებიც ზოგადი განათლების ცალკეული 
კლასის/კლასების პროგრამებს ძირითადად დამოუკიდებლად ძლევენ და ექსტერნატის გამოცდას 
აბარებენ შესაბამისი განათლების დასადასტურებლად, რაც მათ შემდეგ კლასში/საფეხურზე სწავლის 
გაგრძელების საშუალებას მისცემს, აბარებენ აგრეთვე ის მოსწავლეები, რომელთაც 
საბაზო/საშუალო საფეხურზე სასწავლო წლის მანძილზე კონკრეტული საგნისათვის 
გათვალისწინებული საათების 30% და მეტი აქვთ გაცდენილი.  

სკოლის დამთავრება 

 სრული ზოგადი განათლების დამადასტურებელი დოკუმენტის − ატესტატის მისაღებად მოსწავლეს 
დაძლეული უნდა ჰქონდეს საშუალო საფეხური. 

 
 
 
 

მოსწავლის აკადემიური მიღწევების აღიარება 
 
ზოგადი განათლების სხვადასხვა საფეხურების დასრულების დამადასტურებელი დოკუმენტების ტიპები     და 
მათი გაცემის წესი განისაზღვრება კანონმდებლობით. 

​საერთო წლიური ან საერთო საფეხურის ნიშანი 9, 10 გულისხმობს წლის ან საფეხურის წარჩინებით 
დამთავრებას. 
 ​ მოსწავლე, რომელიც წარჩინებით დაასრულებს საბაზო საფეხურს და საშუალო საფეხურის თითოეულ 
კლასს (X,XI,XII), დაჯილდოვდება “მადლობის ბარათით”, რომელიც გადაეცემა პირადად მის მშობელს ან 
გაიგზავნება მშობლის (დედის/მამის) სამსახურში. 
1.​ მოსწავლე, რომლის საშუალო საფეხურის საერთო ნიშანია 10 დამრგვალების გარეშე და წარმატებით 
ჩააბარებს სკოლის გამოსაშვებ გამოცდას, იღებს სრული ზოგადი განათლების ოქროს მედალოსნის ატესტატს.  
2.​ მოსწავლე, რომლის საშუალო საფეხურის საერთო ნიშანი მეათედამდე დამრგვალების შედეგად არის 
9.8 და 9.9 და წარმატებით ჩააბარებს სკოლის გამოსაშვებ გამოცდას,  იღებს სრული ზოგადი განათლების 
ვერცხლის მედალოსნის ატესტატს. 
3.​ პირზე, რომელმაც ზოგადი განათლების საშუალო საფეხურის კლასის/კლასების, ან საშუალო 
საფეხურის ცალკეულ კლასში შემავალი საგნის/საგნების ზოგადსაგანმანათლებლო სასწავლო 
პროგრამა/პროგრამები წარჩინებით დაძლია ექსტერნატის ფორმით, ოქროსა და ვერცხლის მედალოსნის 
ატესტატი არ გაიცემა. 
   

წლის საუკეთესო მოსწავლის სტატუსს  მიიღებს  დაწყებითი (V,VI კლასები), საბაზო და საშუალო 
საფეხურის ის მოსწავლე, რომელსაც გამოავლენს საგანგებოდ შერჩეული კომისია წინასწარ შემუშავებული 
კრიტერიუმების საფუძველზე. წლის საუკეთესო მოსწავლეს გადაეცემა სტატუსის მიმნიჭებელი დიპლომი და 
საჩუქარი.  
(იხ. დანართი № 7 - საუკეთესო მოსწავლის შერჩვის კრიტერიუმები)   
 

დიაგნოსტიკური წერები 
    
       2023-2024 სასწავლო წელს II-XI კლასებში დაგეგმილია სადიაგნოსტიკო ტესტირებების ჩატარება შემდეგ 
საგნებში:  
II-IV კლასები- ქართული ენა და ლიტერატურა; 
V-VI კლასები - ქართული ენა და ლიტერატურა, მათემატიკა და ინგლისური ენა; 
VII კლასი- ქართული ენა და ლიტერატურა, მათემატიკა და ინგლისური ენა; 

VIII კლასი- ქართული ენა და ლიტერატურა, მათემატიკა და ისტორია; 
IX კლასი- ქართული ენა და ლიტერატურა, ბიოლოგია და ქიმია; 
X კლასი- ინგლისური ენა, ბიოლოგია და ისტორია; 
XI კლასი- მათემატიკა, ისტორია და ინგლისური ენა. 
 
             დიაგნოსტიკური წერის მიზანია ცოდნის დონის დიაგნოსტირება, პრობლემის აღმოჩენა და 
გასაუმჯობესებელი გზების ძიება. დიაგნოსტიკური წერების შედეგები გავლენას არ ახდენს მოსწავლის 
შეფასებაზე. 
 
 

შეფასებასთან დაკავშირებული ინფორმაციის შენახვის ვადა 
 
      სკოლა უზრუნველყოფს შეფასებასთან დაკავშირებული მონაცემების/ ინფორმაციის/ 
მტკიცებულებების სათანადოდ აღრიცხვასა და შენახვას არანაკლებ 3 წლის ვადით. 
 
 
 

შეფასების ვერიფიკაციის მექანიზმი 
 

ვერიფიკაციის მიზნები და ამოცანები 
1.შეფასების სისტემის ვერიფიკაციის მექანიზმის დანერგვის მიზანია, სკოლამ დაადასტუროს, 
რომ სკოლაში შეფასების პროცესი არის სანდო, ვალიდური, ობიექტური, გამჭვირვალე და 
სამართლიანი, ხოლო შეფასების შედეგებზე მიღებული გადაწყვეტილებები ზუსტი. 
2.ვერიფიკაციის ამოცანებია: 
ა) მოსწავლის შეფასების პროცედურების და ინსტრუმენტების შესაბამისობის დადგენა 
სასკოლო კურიკულუმებთან; 
ბ) მოსწავლის მიღწევების ანალიზი; 
გ) ანალიზით მიღებული შედეგების გამოყენება მოსწავლეთა შედეგების გასაუმჯობესებლად. 
3.მოსწავლის შეფასების ვერიფიკაცია ხორციელდება შემდეგი მიმართულებებით: 

✔​ გამოყენებული შეფასების ინსტრუმენტის (მაგ.ბ მოსწავლისათვის მიცემული 

ესე, პროექტი, ტესტი, კვლევა, პრეზენტაცია, რეფერატი და ა.შ.) ვერიფიკაცია; 

✔​ მოსწავლისათვის მიცემული დავალების შეფასების პროცესის (ფაქტობრივი 

გარემოებები, მიცემული დრო, გარემო, წინასწარ ინფორმირება და ა.შ.) 
ვერიფიკაცია 

✔​ მტკიცებულებების ( მოსწავლის მიერ შესრულებული ტესტის, დავალების, 

პროექტის პრეზენტაციის, ნაშრომის და ა.შ.) ვერიფიკაცია. 
4.შეფასების სისტემის ვერიფიკაციისთვის სკოლამ შესაძლებელია გამოიყენოს 
სხვადასხვა მექანიზმი, მათ შორის, მოსწავლეთა შეფასებისა და სასკოლო სასწავლო 
გეგმით გათვალისწინებული წლიური გამოცდების, სადიაგნოსტიკო ტესტირებების 
ჩატარება.  

                                           ვერიფიკაციის პრინციპები 
1.მოსწავლის შეფასება ეფუძნება შემდეგ პრინციპებს: 
ა) ვალიდურობას; 
ბ) სანდოობას; 
გ) გამჭვირვალეობას; 
დ) სამართლიანობას; 
ე) ობიექტურობას. 

2. შეფასების სისტემა ვალიდურია, თუ გამოყენებული შეფასების ინსტრუმენტი რელევანტურია 
სწავლის იმ შედეგის დადასტურებისთვის, რაც ფასდება. ასევე გამოყენებული შეფასების 
ინსტრუმენტი იძლევა სწავლის შედეგის შეფასების შესაძლებლობას ყველა კრიტერიუმის 
მიხედვით.  
3. შეფასების სისტემა სანდოა, თუ განხორციელებული შეფასების შედეგები გამყარებულია 
სათანადო მტკიცებულებებით.  
4.შეფასების სისტემა გამჭვირვალეა, თუ შეფასების პროცესი და დადასტურების პირობები, 
მოთხოვნები, ასევე შეფასების შესახებ სხვა საჭირო ინფორმაცია წინასწარ არის ცნობილი 
ყველა მოსწავლისთვის.  
5. შეფასების სისტემა სამართლიანია, თუ შეფასების პროცესი ორგანიზებულია იმგვარად, 
რომ ის საშუალებას აძლევს მოსწავლეს დაადასტუროს მიღწეული სწავლის შედეგები (მათ 
შორის შეფასების დრო, შეფასების გარემო, გამოყენებული მასალები, აღჭურვილობა და 
სხვა პირობები). ასევე შეფასებისას ყველა მოსწავლე ერთნაირ პირობებში იქნა ჩაყენებული. 
6.. შეფასების სისტემა ობიექტურია, თუ ყველა შესაფასებელი პირი ერთნაირი შესრულების 
(შედეგების) 
პირობებში ერთნაირად არის შეფასებული.  
 
 
 
 

ვერიფიკაციის პროცესი 
 

1.შეფასების ვერიფიკაცია შესაძლებელია განხორციელდეს დაინტერესებული პირის 
განცხადების საფუძველზე ( მაგ. სემესტრული გამოცდა), სკოლის დირექციის ინიციატივით ( 
მაგ. წლიური გამოცდა, დიაგნოსტიკური წერა და მათი ანალიზი მიმდინარე შეფასბასთან) ან 
გეგმიურად ( საგნობრივი კათედრის მიერ ჩატარებული შემაჯამებელი დავალებების 
ანალიზის დროს). 
2.შეფასების სისტემის ვერიფიკაციის დროს სკოლაში შესაძლებელია განხორციელდეს: 

✔​ შეფასების ინსტრუმენტის შინაარსობრივი შეფასება ვალიდურობის თვალსაზრისით; 

✔​ მტკიცებულებათა ფიზიკურად არსებობის შემოწმება; 

✔​ მტკიცებულებათა საკმარისობის შეფასება; 

✔​ მტკიცებულებათა ვალიდურობის  შეფასება; 

✔​ შესაფასებელი პირის წინასწარი ინფორმირების მექანიზმის შემოწმება; 

✔​ შეფასების დროის საკმარისობის შეფასება; 

✔​ შეფასების გარემოს შესაბამისობის შეფასება; 

✔​ შეფასების პროცესის ფაქტობრივი გარემოებების შეფასება; 

✔​ მტკიცებულებათა შეფასება ობიექტურობის თვალსაზრისით. 

3.შეფასების სისტემის ვერიფიკაციის დროს, წინამდებარე პუნქტში მითითებული 
ღონისძიებების განხორციელების შემდგომ ხდება ვერიფიკაციის საბოლოო 
გადაწყვეტილების მიღება. 

შეფასების სისტემის ვერიფიკაციის განმახორციელებელი პირები 
შეფასების სისტემის ვერიფიკაცია შესაძლებელია განახორციელოს: 

✔​ დირექტორის მოადგილემ; 

✔​ შესაბამისმა საგნობრივმა კათედრამ ( ურთიერთდასწრების, შეფასების 

რუბრიკების შემუშავების, შემაჯამებელი დავალებების ანალიზის დროს); 

✔​ დირექტორის მიერ შექმნილმა კომისიამ ( მაგ. სემესტრული გამოცდების 

ჩატარების მიზნით შექმნილმა კომისიამ); 

✔​ ხარისხის განვითარებისა და პროფესიული მხარდაჭერის ჯგუფმა მასწავლებლის 

საქმიანობის დაკვირვების დროს ( საგაკვეთილო პროცესზე დასწრება/ 
კომპეტენციების შემოწმება).  

 
ინკლუზიური განათლება 

 
              ინკლუზიური განათლება გულისხმობს თანაბრად ხელმისაწვდომობას 
საგანმანათლებლო პროცესში,  რომლის ფარგლებშიც ყველა მოსწავლისთვის 
უზრუნველყოფილია განათლების ინდივიდუალური საგანმანათლებლო საჭიროებისა და 
შესაძლებლობის გათვალისწინებით მიღება. 

სპეციალური საგანმანათლებლო საჭიროების მქონე მოსწავლე 
 

1. სპეციალური საგანმანათლებლო საჭიროების მქონეა მოსწავლე (შემდგომში – სსსმ მოსწავლე), 
რომელსაც აქვს სწავლასთან დაკავშირებული სირთულეები, ვერ ძლევს შესაბამისი კლასისათვის 
ეროვნული სასწავლო გეგმით გათვალისწინებულ მინიმალურ მოთხოვნებს ან/და საჭიროებს 
ეროვნული სასწავლო გეგმის ადაპტაციას/გაფართოებას, გარემოს ადაპტაციას, ალტერნატიულ 
სასწავლო გეგმას ან/და სპეციალურ საგანმანათლებლო მომსახურებას. 

2. სსსმ მოსწავლე შეიძლება იყოს მოსწავლე, რომელსაც აქვს: 

ა) ფიზიკური შეზღუდვა; 

ბ) ინტელექტუალური განვითარების დარღვევა; 

გ) სწავლის უნარის დარღევა; 

დ) სენსორული განვითარების დარღვევა (სმენის და/ან მხედველობის); 

ე) მეტყველების განვითარების დარღვევა; 

ვ) ქცევითი და ემოციური დარღვევა; 

ზ) გრძელვადიანი ჰოსპიტალიზაციის საჭიროება; 

თ) სოციალური ფაქტორებით გამოწვეული სირთულეები სწავლაში, რის გამოც ვერ ძლევს ეროვნული 
სასწავლო გეგმის მოთხოვნებს; 

ი) ენობრივი ბარიერის გამო გამოწვეული სირთულეები სწავლაში. 

3. სპეციალური საგანმანათლებლო საჭიროების დადასტურება ხდება სამინისტროს ინკლუზიური 
განათლების მულტიდისციპლინური გუნდის (შემდგომში – მულტიდისციპლინური გუნდი) შეფასებისა 
და დასკვნის საფუძველზე, ასევე მულტიდისციპლინური გუნდის მიერ განისაზღვრება სსსმ 
მოსწავლისთვის ეროვნული სასწავლო გეგმის ადაპტაციის საჭიროება. ადაპტაციის სახეებია: 
მოდიფიკაცია, აკომოდაცია, ინდივიდუალური სასწავლო გეგმა, ალტერნატიული სასწავლო მიზნები, 
ალტერნატიული სასწავლო გეგმა ან/და გაფართოებული სასწავლო გეგმა. 

4. სსსმ მოსწავლისთვის სკოლა ვალდებულია უზრუნველყოს ეროვნული სასწავლო გეგმის 
მოდიფიკაცია, სასწავლო გარემოს აკომოდაცია და საჭიროების შემთხვევაში ალტერნატიული 
სასწავლო მიზნების შემუშავება. 

5. მოსწავლისთვის ეროვნული სასწავლო გეგმის მოდიფიკაცია ნიშნავს ეროვნული სასწავლო გეგმით 
განსაზღვრული შედეგების რაოდენობრივ და/ან თვისებრივ ცვლილებებს, რაც შესაძლებელია 
გულისხმობდეს სასწავლო მიზნების რაოდენობრივ შემცირებას, გამარტივებას მოსწავლის მზაობისა 
და შესაძლებლობების გათვალისწინებით. 

6. სასწავლო გარემოს აკომოდაცია ნიშნავს სასწავლო გარემოს ისეთი ცვლილებას, რომელიც არ 
იწვევს ეროვნული სასწავლო გეგმის შინაარსის შეცვლას, არამედ ხელს უწყობს სპეციალური 
საგანმანათლებლო საჭიროების მქონე მოსწავლისთვის შესაბამისი სასწავლო გარემოს და 
პირობების შექმნას ქვემოთ ჩამოთვლილ კომპონენტებში: 

ა) ინსტრუქციის აკომოდაცია; 

ბ) გარემო პირობების აკომოდაცია; 

გ) შეფასების აკომოდაცია; 

დ) დროის, გრაფიკის აკომოდაცია. 

7. ალტერნატიული სასწავლო მიზნების შემუშავება ხდება მძიმე, ღრმა და მრავლობითი დარღვევის 
მქონე მოსწავლეებისთვის, თუ შეუძლებელია ეროვნული სასწავლო გეგმით განსაზღვრული 
ზოგიერთი საგნის სწავლება. ალტერნატიული სასწავლო გეგმა გონებრივი განვითარების მძიმე და 
მრავლობითი დარღვევების მქონე მოსწავლეებისთვის არის  დოკუმენტი, რომელიც მოიცავს და 
აღწერს ზოგადი  განათლების დაწყებითი საფეხურისათვის საგნების საგანმანათლებლო სტანდარტს, 

სწავლების რეკომენდაციებს, მიღწევების, ფუნქციური  უნარ-ჩვევებისა და ცოდნის შეძენის 
საშუალებებს.  ალტერნატიული სასწავლო გეგმის მიხედვით თითოეული საგანი ისწავლება 
მრავალფეროვანი სასწავლო სტრატეგიების გამოყენებით და მოსწავლეს ფუნქციურ და 
აკადემიურ ცოდნას აძლევს. ალტერნატიული სასწავლო გეგმა განკუთვნილია მძიმე გონებრივი 
განვითარების და მრავლობითი დარღვევების მქონე მოსწავლეებისთვის როგორც სპეციალიზებულ, 
ასევე ზოგადსაგანმანათლებლო სკოლაში სწავლის შემთხვევაში და ასევე  შინ სწავლებისას. 
ალტერნატიული სასწავლო გეგმის   ფუნდამენტური პრინციპია – შედეგზე ორიენტირება 
მრავალფეროვანი, მოსწავლეზე ფოკუსირებული სწავლების ფორმებისა და სტრატეგიების 
გამოყენებით. გონებრივი განვითარების მძიმე და მრავლობითი დარღვევების მქონე მოსწავლეების 
სწავლებისას ზოგადსაგანმანათლებლო დაწესებულება მულტიდისციპლინური გუნდის დასკვნის 
საფუძველზე ხელმძღვანელობს ალტერნატიული სასწავლო გეგმით. ალტერნატიული სასწავლო გეგმა 
ზოგადი და სპეციალიზებული განათლების სფეროში მოღვაწე ყველა სუბიექტს ავალდებულებს 
უზრუნველყოს მძიმე გონებრივი განვითარების და მრავლობითი დარღვევების მქონე მოსწავლეთა 
სწავლების მაღალი სტანდარტი, რომლის ფუნდამენტური პრინციპი (ეროვნული სასწავლო გეგმის 
მსგავსად) – სასწავლო შედეგებზე ორიენტირებაა. ალტერნატიული სასწავლო გეგმის  
განხორციელებაზე პასუხისმგებელია: საგნის მასწავლებელი სპეციალური მასწავლებელთან ერთად, 
შინ სწავლებისას – ყველა ის მასწავლებელი, რომელიც შინ სწავლების პროგრამას ახორციელებს. 

         ამჟამად, ქ.რუსთავის შპს მილენიუმს  ჰყავს 2 სპეციალური საგანმანათლებლო საჭიროების 
მქონე მოსწავლე. სკოლა ვალდებულია ინდივიდუალური სასწავლო გეგმა შეუდგინოს 
მოსწავლეებს სწავლის დაწყებიდან 2 კვირის განმავლობაში. 
 
ინდივიდუალური სასწავლო გეგმა                                       (იხ. დანართი №8 ) 
 

1. ინდივიდუალური სასწავლო გეგმა არის მოსწავლის სპეციალური საგანმანათლებლო საჭიროების 
გათვალისწინებით ეროვნული სასწავლო გეგმის ადაპტაციით შექმნილი სასწავლო გეგმა, რომელიც 
სასკოლო სასწავლო გეგმის ნაწილია. 

2. სწავლის პროცესში სირთულეების გამოვლენის შემდეგ სკოლამ უნდა უზრუნველყოს მოსწავლის 
გადამისამართება დეტალური შეფასებისთვის სამინისტროს ინკლუზიური განათლების 
მულტიდისციპლინურ გუნდთან, ხოლო მულტიდისციპლინური გუნდის შეფასების შედეგად 
განისაზღვრება რეკომენდაცია ინდივიდუალური სასწავლო გეგმის შედგენის შესახებ. 

3. ინდივიდუალური სასწავლო გეგმა ასახავს შესაბამისი კლასის დამთავრებისთვის მოსალოდნელ 
სასწავლო შედეგებს, მათ მისაღწევად განსაზღვრულ სწავლების სტრატეგიასა და დამატებით 
საშუალებებს/ღონისძიებებს, შესაბამისი სასწავლო გარემოს შესაქმნელად გასატარებელ ზომებს. 

4. ინდივიდუალური სასწავლო გეგმა მაქსიმალურად უნდა ითვალისწინებდეს სსსმ მოსწავლის ყველა 
საგანმანათლებლო საჭიროებას და მისი მიღწევის გზებს, მოსწავლის ინტერესებსა და 
ინდივიდუალურ შესაძლებლობებს, რომლებიც აუცილებელია ინდივიდუალური სასწავლო გეგმით 
გათვალისწინებული მიზნების მისაღწევად. 

5. სკოლის ინდივიდუალური სასწავლო გეგმის ჯგუფი (შემდგომში – ისგ ჯგუფი) 
მულტიდისციპლინური გუნდის მიერ მოსწავლის სპეციალური საგანმანათლებლო საჭიროების 
დადასტურებიდან  ერთი თვის ვადაში, ხოლო მანამდე უკვე იდენტიფიცირებული სსსმ 
მოსწავლეებისთვის – ორი კვირის ვადაში ქმნის ინდივიდუალურ სასწავლო გეგმას. 

6. ინდივიდუალური სასწავლო გეგმა შეიძლება მოიცავდეს ყველა საგანს ან რომელიმე კონკრეტულ 
საგანს/საგნებს სსსმ მოსწავლის საჭიროების შესაბამისად. 

7. ყოველი სსსმ მოსწავლისთვის ინდივიდუალური სასწავლო გეგმის ფარგლებში დეტალურად უნდა 
განისაზღვროს: 

ა) სასწავლო შედეგები, სწავლების სტრატეგიები და სასწავლო (როგორც საკლასო, ისე საშინაო) 
აქტივობები შერჩეულ საგანში/საგნებში; 

ბ) დრო, რომელსაც მასწავლებელი დაუთმობს ინდივიდუალური სასწავლო გეგმით განსაზღვრული 
სასწავლო შედეგების მიღწევას თითოეულ საგანში; 

გ) მოსწავლისათვის საჭირო დამატებითი ჯგუფური/ინდივიდუალური მეცადინეობები,  
მეცადინეობების გრაფიკი, ადგილი და ხანგრძლივობა; 

დ) დამატებით ჯგუფურ/ინდივიდუალურ მეცადინეობებზე პასუხისმგებელი პირი: საგნის 
მასწავლებელი, მშობელი და/ან სპეციალური მასწავლებელი, საჭიროების შემთხვევაში სხვა 
სპეციალისტი; 

ე) სასწავლო პროცესში გამოსაყენებელი რესურსი (სახელმძღვანელოები და მოსწავლისათვის 
საჭირო სხვა საგანმანათლებლო/განმავითარებელი რესურსი) და რესურსით უზრუნველყოფაზე 
პასუხისმგებელი პირი, მათ შორის, მშობელიც; 

ვ) მოსწავლისათვის საჭირო დამატებითი ტექნიკური რესურსები. 

8. ინდივიდუალური სასწავლო გეგმა უნდა მოიცავდეს ინფორმაციას ბავშვის კოგნიტური, 
აკადემიური, საგნობრივი კომპეტენციების, ინტერესების, სოციალური, ქცევითი, ემოციური, 
მოტორული და სხვა სფეროების შესახებ, ძლიერი მხარეებისა და საჭიროებების გათვალისწინებით. 

ინდივიდუალური სასწავლო გეგმის  შესრულებაზე პასუხისმგებელია ისგ ჯგუფი 
1. სკოლის ადმინისტრაციის ბრძანებით თითოეული სსსმ მოსწავლისათვის ინდივიდუალური 
სასწავლო გეგმის შესამუშავებლად განისაზღვრება ისგ ჯგუფი, რომელიც უზრუნველყოფს სსსმ 
მოსწავლისათვის ინდივიდუალური სასწავლო გეგმის შემუშავებას და ხელს შეუწყობს მის 
განხორციელებას. ისგ-ის ჯგუფი ვალდებულია მონაწილეობა მიიღოს ისგ-ს შიდა მონიტორინგში და 
მასალა წარუდგინოს სკოლის დირექტორს. 

2. სკოლის ისგ ჯგუფი შედგება შემდეგი წევრებისაგან: 

ა) სსსმ მოსწავლის  კლასის დამრიგებელი; 

ბ) საგნის მასწავლებლები, რომლებიც უშუალოდ ასწავლიან მოსწავლეს; 

გ) სკოლაში ინკლუზიურ განათლებაში ჩართული სპეციალისტი/სპეციალისტები; 

დ) სსსმ მოსწავლის  მშობელი/კანონიერი წარმომადგენელი; 

ე) საჭიროების შემთხვევაში მოწვეული სხვა სპეციალისტი. 

3. ისგ ჯგუფს უნდა ჰყავდეს კოორდინატორი, რომელიც წარმართავს ჯგუფის წევრების მუშაობას და 
პასუხისმგებელია ჯგუფის საქმიანობაზე. ჯგუფს ხელმძღვანელობას უწევს დამრიგებელი. 

4. ისგ ჯგუფი იკრიბება, სასწავლო წლის განმავლობაში მინიმუმ 4-ჯერ; ისგ ჯგუფის წევრები 
შეხვედრაზე განიხილავენ სსსმ მოსწავლის მიმდინარე საგანმანათლებლო პროცესს, მის სასწავლო 
შედეგებს, გამოწვევებს, გამოყენებული სწავლების სტრატეგიების ეფექტურობას, ინდივიდუალური 
სასწავლო გეგმაში ცვლილებებისა და დამატებების შეტანის საჭიროებას, სწავლებაში ახალი 
მიდგომებისა და მეთოდების დანერგვის საჭიროებას და აუცილებელ რესურსებს. 

5. ისგ ჯგუფის შეხვედრებზე სპეციალური მასწავლებელი/კლასის დამრიგებელი აწარმოებს სხდომის 
ოქმებს. ყველა სხდომის ოქმი ინახება მოსწავლის პირად საქმეში. 

6. სასწავლო წლის დასასრულს, ისგ ჯგუფის წევრი თითოეული მასწავლებელი აფასებს შესაბამის 
საგანში სსსმ მოსწავლის მიღწევების (ცოდნა, უნარ-ჩვევები) შესაბამისობას ინდივიდუალური 
სასწავლო გეგმით განსაზღვრულ სასწავლო შედეგებთან დაკავშირებულ ინფორმაციას და ანგარიშს 
წარუდგენს  დირექტორს, პედაგოგიურ საბჭოს და მშობელს. 

 
 
 სსსმ მოსწავლის  აკადემიური მიღწევის შეფასება, დასწრება და გაცდენები 
 
1. სსსმ მოსწავლის აკადემიური მიღწევის შეფასება ხდება იმავე პრინციპით, როგორც ფასდება 
ნებისმირი სხვა მოსწავლის აკადემიური მიღწევა. თუ სსსმ მოსწავლე განათლებას იღებს 
ინდივიდუალური სასწავლო გეგმით, ფასდება მის მიერ ინდივიდუალური სასწავლო გეგმით 
განსაზღვრული მიზნების მიღწევის დონე. სსსმ მოსწავლე, რომელიც წარმატებით ძლევს 
ინდივიდუალურ სასწავლო გეგმას, ფასდება შესაბამისი ქულით. 

2. სსსმ მოსწავლისთვის სემესტრული, წლიური და საფეხურის ქულები გამოითვლება იმავე 
პრინციპით, როგორც სხვა მოსწავლეებისთვის, ამ გეგმის 34-ე მუხლის შესაბამისად. 

3.    მულტიდისციპლინური გუნდის წინასწარი დასკვნის საფუძველზე, გამონაკლისის სახით, 
შესაძლებელია: 

ა) სსსმ მოსწავლე გადავიდეს მომდევნო კლასში იმ შემთხვევაში, თუ ის, დასკვნის საფუძველზე, არ 
ესწრება  ერთ ან რამდენიმე საგანს და არ აქვს შეფასება შესაბამის საგანში/საგნებში. 

ბ) სსსმ მოსწავლის წლიური ქულა გამოანგარიშდეს საგნის/საგნების ერთი სემესტრის შეფასების 
საფუძველზე. 

4. სსსმ მოსწავლის მიმართ ვრცელდება ეროვნული სასწავლო გეგმის 38-ე მუხლის მე-3 პუნქტით 
გათვალისწინებული ღონისძიებები და ექსტერნატის გამოცდის ჩაბარება ხდება ინდივიდუალური 
სასწავლო გეგმის  შესაბამისად. 

5. სასწავლო გეგმით განსაზღვრულია წლიური გამოცდის ჩატარება და დადგენილია, რომ მას 
აბარებენ ის სსსმ მოსწავლეებიც, რომლებიც ინდივიდუალური სასწავლო გეგმით სწავლობენ, თუმცა 
სკოლა უზრუნველყოფს საგამოცდო მასალის ადაპტირებას და შეიქმნება ინდივიდუალური საგამოცდო 
პროგრამა, რომელიც დაეყრდნობა სსსმ მოსწავლის ინდივიდუალურ სასწავლო გეგმას. 

სსსმ მოსწავლეთა შინ სწავლება 
1. იმ შემთხვევაში, თუ სსსმ მოსწავლეს ჯანმრთელობის მდგომარეობა არ აძლევს სკოლაში 
სიარულის საშუალებას, სკოლა მიმართავს მულტიდისციპლინურ გუნდს, რომლის დასკვნის 
საფუძველზეც სსსმ მოსწავლე სწავლას განაგრძობს შინ სწავლების ფორმით. ამ შემთხვევაში 
მოსწავლე ირიცხება სკოლაში, მაგრამ არ ესწრება გაკვეთილებს. სკოლა უდგენს მას 
ინდივიდუალური სწავლების განრიგს, რომლის მიხედვითაც მოხდება სსსმ მოსწავლის შინ სწავლება. 

2. მულტიდისციპლინური გუნდი განსაზღვრავს და სკოლასთან და მშობელთან ათანხმებს სსსმ 
მოსწავლის ინდივიდუალურ სასწავლო გეგმას. 

3. შინ სწავლების მეთოდით გათვალისწინებული ინდივიდუალური სასწავლო გეგმა მაქსიმალურად 
უნდა იყოს მიახლოებული ეროვნულ სასწავლო გეგმასთან. სკოლა ვალდებულია დაადგინოს 
განრიგი, რომლის მიხედვითაც სკოლის მიერ განსაზღვრული საგნის მასწავლებელი და საჭიროების 
შემთხვევაში სპეციალური მასწავლებელი განახორციელებენ სსსმ მოსწავლესთან ვიზიტებს. 
სკოლამ/ისგ ჯგუფმა უნდა განახორციელოს შინ სწავლების პროცესის მონიტორინგი სკოლის მიერ 
შერჩეული ფორმატით. 

4. შინ სწავლების პროცესში ჩართული უნდა იყოს სსსმ მოსწავლის მშობელი, რომელიც დაეხმარება 
მოსწავლეს ყოველდღიური დავალებების შესრულებაში. 

5. შინ სწავლების პროცესში დასაშვებია დისტანციური (ინტერნეტისა და ვიდეოკონფერენციების) 
სწავლების ფორმის გამოყენება. 

6. სსსმ მოსწავლის შინ სწავლების შემთხვევაში სკოლა უზრუნველყოფს შინ სწავლებაზე მყოფი 
მოსწავლისათვის შესაბამისი კლასის საათობრივი ბადით განსაზღვრული თითოეული საგნის (გარდა 
ფიზიკური აღზრდისა) კვირაში მინიმუმ ერთი აკადემიური საათის ოდენობით ჩატარებას. 
 
 

შინ სწავლება 
 
1.​ სკოლა ვალდებულია შინ სწავლების რეჟიმზე გადაიყვანოს ის მოსწავლეები, რომლებიც არ 
არიან სპეციალური საგანმანათლებლო საჭიროების მქონე მოსწავლეები, მაგრამ საჭიროებენ 
მკურნალობას ერთ თვეზე მეტი ვადით და აღნიშნული ცნობილი ხდება სკოლისათვის სამედიცინო 
დაწესებულების მიერ გაცემული ცნობის საფუძველზე.  
2.​ სკოლა ვალდებულია, დაადგინოს განრიგი, რომლის მიხედვითაც სკოლის მიერ 
განსაზღვრული მასწავლებელი/მასწავლებლები განახორციელებს მოსწავლესთან ვიზიტს. 
3.​  შინ სწავლების პროცესში რეკომენდებულია დისტანციური სწავლების (ინტერნეტისა და 
ვიდეოკონფერენციების) ფორმის გამოყენება. 
4.​  მოსწავლის შინ სწავლების შემთხვევაში, სკოლა უზრუნველყოფს შინ სწავლებაზე მყოფი 
მოსწავლისთვის შესაბამისი კლასის საათობრივი ბადით განსაზღვრული თითოეული საგნისთვის 
(გარდა სპორტის საგნობრივი ჯგუფით გათვალისწინებული საგნებისა) კვირაში მინიმუმ 1 
გაკვეთილის ჩატარებას.  
5.​  მოსწავლის შინ სწავლების შემთხვევაში, სკოლა უზრუნველყოფს შემაჯამებელი დავალებების 
ჩატარებაზე/აღდგენაზე მოსწავლისთვის ხელშეწყობას. 
6.​  მოსწავლის შინ სწავლების შემთხვევაში, სპორტის საგნობრივ ჯგუფში შემავალი საგნების 
შეფასებისას მასწავლებელმა უნდა გაითვალისწინოს მოსწავლის ფიზიკური მდგომარეობა. 
 
 

დამრიგებელი  

1. სკოლაში ყველა კლასს ჰყავს დამრიგებელი, რომელსაც ბრძანებით განსაზღვრავს სკოლის 
დირექტორი 
2. თითოეულ დამრიგებელს შემუშავებული აქვს სადამრიგებლო პროგრამა და მათი მუშაობა 
მიმდინარეობს  შემდეგი პრინციპებით: 
ა) სრულფასოვანი აღზრდა - სააღმზრდელო მუშაობა მიმართული უნდა იყოს პიროვნების 
ფიზიკური, კოგნიტური (შემეცნებითი) და ემოციურ-სოციალური განვითარებისაკენ; 
ბ) მოსწავლის შესაძლებლობების გამოვლენა - დამრიგებლის ფუნქციაა მოსწავლის 
პოტენციური ძალების ამოქმედება და მისი ნიჭისა და შესაძლებლობების გამოვლენისათვის 
სათანადო პირობების შექმნა; 
გ) მოსწავლეებში პასუხისმგებლობის გრძნობის განვითარება - დამრიგებელმა 
მოსწავლეებს საშუალება უნდა მისცეს, მონაწილეობა მიიღონ აქტივობების (ზეიმები, ლაშქრობები, 
ექსკურსიები და სხვ.) დაგეგმვასა და ამ დროს წამოჭრილი პრობლემების მოგვარებაში; 
დ) თანამშრომლობის პრინციპი – დამრიგებლის ურთიერთობა მოსწავლეებთან უნდა 
ემყარებოდეს თანამშრომლობას, პატივისცემასა და ნდობას. 
4. სკოლას შემუშავებული აქვს დამრიგებლის დებულება, რომელიც განსაზღვრავს დამრიგებლის 
ფუნქციებს, დამრიგებლის მუშაობის სააღმზრდელო პრინციპებს, რეკომენდაციებს სადამრიგებლო 
საათის პროგრამების შესახებ. 
 

პროფესიული ორიენტაციისა და კარიერის დაგეგმვის პროგრამა 

სკოლას შემუშავებული აქვს IX და XI კლასებში პროფესიული ორიენტაციისა და კარიერის დაგეგმვის 
გაკვეთილების ჩატარების განრიგი: 8 გაკვეთილი – IX კლასში, 4 გაკვეთილი – XI კლასში. ასევე 
პროფორიენტაციისა და კარიერის დაგეგმვის პროგრამით გათვალისწინებული სხვა აქტივობების 
განრიგი: მათ შორის, საგანმანათლებლო დაწესებულებებსა და დასაქმების ობიექტებში 
ექსკურსიების და სხვადასხვა პროფესიის წარმომადგენლებთან შეხვედრების განრიგი. ( დანართი N 
9 ) 
 
გრიფირებული და სხვა დამხმარე სახელმძღვანელოების, რესურსების ჩამონათვალი 

 
 
სასწავლო რესურსის ჩამონათვალი: 
1.​ სასწავლო პროცესში გამოიყენება სკოლის ბაზაზე არსებული მრავალფეროვანი 

საგანმანათლებლო რესურსები. 
2.​ სკოლა უზრუნველყოფს სკოლაში არსებული საგანმანათლებლო რესურსების   

(ბიბლიოთეკა, ლაბორატორია და სხვ.) ხელმისაწვდომობას მოსწავლეებისა და 
მასწავლებლებისათვის. 

 

საგანმანათლებლო რესურსების ტიპებია:  

ა) გრიფმინიჭებული სასკოლო სახელმძღვანელოები;  ( იხ. დანართი № 4 ) 

ბ) საგანმანათლებლო ელექტრონული რესურსები (ვიდეო, DVD, კომპაქტური დისკები, მაგნიტოფონი, 
ლეპტოპი, პროექტორი); 

31 
 



გ) სხვადასხვა სახის თვალსაჩინოები (რუკები, პლაკატები, მოდელები და სხვ.);  

ე) ბიბლიოთეკა, თეატრი, ბუნებრივი გარემო და სხვ.  

მათემატიკა: საანგარიშო, მაგნიტური დაფა, რიცხვები მაგნიტური სამაგრით, სახაზავი, ფარგალი, 
ტრანსპორტირი, სანტიმეტრი, საათი, წამზომი, თერმომეტრი, პლაკატები და ა.შ. 

ქართული:  ქართული ანბანი, ბიოგრაფიული თვალსაჩინოებები და ა.შ 

უცხოური ენები: ინგლისური, რუსული ანბანი, მაგნიტოფონები, ლეპტოპები, პროექტორი, ვიდეო და 
სიდი დისკები პლაკატები და ა.შ. 

საზოგადოებრივი მეცნიერებები: რუკები, ნახევარსფეროების ფიზიკური რუკა, მაგნიტები, 

კომპასი, გლობუსი და ა.შ 

საბუნებისმეტყველო მეცნიერებები: ლაბორატორიის სრული კომპლექტი, მულაჟები, პლაკატები, 
რეაქტივები. 

სახვითი და გამოყენებითი ხელოვნება:  ნატურიდან ხატვისთვის საჭირო სხვადასხვა 

თვალსაჩინოება, მხატვრების ალბომები და პლაკატები, ფანქრები, სახატავი მასალები, მოლბერტები 
და ა.შ. 

მუსიკა: პიანინო, კომპაქტ დისკები, მაგნიტოფონები, ლეპტოპები, ქართული ხალხური საკრავების 

პლაკატები და ა.შ 

სპორტი: ჭადრაკის დაფები, ჭადრაკის ფიგურები, ჩოგბურთის მაგიდები, ბურთები, ჩოგნები, ლახტები 
და ა.შ. 

          სასკოლო საათობრივი ბადე; (იხ. დანართი №2 – საათობრივი ბადე) 
 
1.​   სკოლის საათობრივ ბადეში    სავალდებულო  საგნებთან ერთად აღნიშნულია არჩევითი და 

დამატებითი სავალდებულო  საგნებიც. 
2.​ სკოლა იყენებს უფლებას, ეროვნული სასწავლო გეგმით ერთი კლასისათვის განსაზღვრული 

საათობრივი დატვირთვის ფარგლებში ჯამური საათობრივი  დატვირთვის 25%  გადაანაწილოს 
საგნებს შორის. 

3.​   სკოლის საათობრივი ბადის საფძველზე  გაწერილია  თითოეული  კლასის გაკვეთილების 
განრიგი, რომელიც აზუსტებს, კვირის რომელ დღეს, დროის რა მონაკვეთში და რომელი საგანი 
ისწავლება.   მითითებულია შესაბამისი  პედაგოგიც . (იხ. დანართი№3 - გაკვეთილების  
ცხრილი)  

 
2023-2024 სასწავლო წელს სკოლაში ისწავლება არჩევითი საგნები: 
 
X კლასი მსოფლიო კულტურა 
XI კლასი კინოხელოვნება 
XII კლასი გარემო და მდგრადი განვითარება 

მოსწავლეთა უფლებების დაცვა სასწავლო პროცესში 
 

სკოლა იცავს „ზოგადი განათლების შესახებ“ საქართველოს კანონით აღიარებულ 
მოსწავლის უფლებებსა და თავისუფლებას. მათ შორის: 

1.​ სკოლა უზრუნველყოფს ზოგადი განათლების მიღების თანაბარ 
ხელმისაწვდომობას ყველა მოსწავლისათვის; 

2.​ სკოლაში უზრუნველყოფილია სპეციალური საგანმანათლებლო საჭიროების 
მქონე მოსწავლისთვის განათლების მიწოდება შესაბამისი 
პროგრამებით/სერვისებით; 

3.​ სკოლა სკოლა იღებს ყველა გონივრულ ზომას მოსწავლის ცოდნის 
სამართლიანი შეფასების უზრუნველსაყოფად. დაუშვებელია მოსწავლის 
შეფასება განპირობებული იყოს მისი დისციპლინით; 

4.​ სკოლაში ჩარიცხული ყველა მოსწავლე დაცულია არასათანადო მოპყრობის, 
უყურადღებობისა და შეურაცხყოფისაგან. 

5.​ სკოლის ტერიტორიაზე და სასკოლო დროს უზრუნველყოფილია 
ჯანმრთელობისათვის, სიცოცხლისა და საკუთრებისათვის უსაფრთხო გარემო 
და ზოგადსაგანმანათლებლო დაწესებულებაში უსაფრთხოებისა და 
საზოგადოებრივი წესრიგის დაცვის წესი და პირობები; 

6.​ სკოლა იღებს ყველა გონივრულ ზომას სასკოლო დროს, აგრეთვე სკოლის ან 
მის მიმდებარე ტერიტორიაზე მოსწავლის, მშობლის და მასწავლებლის 
უფლებებისა და თავისუფლებების ჯეროვანი დაცვის, დარღვევის თავიდან 
აცილების ან აღკვეთის მიზნით; 

7.​ სკოლაში სასკოლო დისციპლინა დაცულია სკოლის შინაგანაწესით; 

8.​ სკოლის მოსავლე სარგებლობს მობილობის უფლებით, რის შესახებაც 
ინფორმირებულია მოსწავლის მშობელი; 

9.​ სკოლის ყველა მოსწავლე და მშობელი ფლობს ინფორმაციას საკუთარი და 
სხვა მოსწავლეების უფლებებისა და თავისუფლებების, აგრეთვე მათი 
შეზღუდვის საფუძვლების შესახებ, რის გაცნობასაც უზრუნველყოფს სკოლა 
დამრიგებლების მეშვეობით; 

10.​სკოლა უზრუნველყოფს მოსწავლეთა ჩართულობას სკოლის მართვაში ( 
მოსწავლეთა თვითმმართველობა, დისციპლინური კომიტეტი); 

11.​სკოლა მოსწავლის მიმართ ქმედების განხორციელებისას გადაწყვეტილებას 
იღებს მოსწავლის ჭეშმარიტი ინტერესის გათვალისწინებით; 

12.​მოსწავლეს და მის მშობელს/კანონიერ წარმომადგენელს უფლება აქვს 
უფლებებისა და თავისუფლებების დასაცავად გაასაჩივრონ მის მიმართ 
მიღებული უკანონო და სხვა არამართლზომიერი ქმედებები. 

სასკოლლო კურიკულუმი/ წლიური პროგრამები 
 

სასკოლო კურიკულუმის/წლიური პროგრამის აგების პრინციპები 
 ეროვნული სასწავლო გეგმის საფეხურებრივი საგნობრივი სტანდარტები განსაზღვრავს 
სავალდებული საგნობრივ მოთხოვნებს (რა უნდა შეეძლოს და რა უნდა იცოდეს 
მოსწავლემ).მათზე დაყრდნობით შედგენილია სასკოლო კურიკულუმი/წლიური პროგრამები, 
რომლებიც გვიჩვენებს სტანდარტის მოთხოვნათა რეალიზების გზებს. 
 წლიური პროგრამები/სასკოლო კურიკულუმი დაგეგმილია სავალდებულო სასწავლო 
თემების საშუალებით. სასწავლო თემა წარმოადგენს ფუნქციურ კონტექსტს, რომელიც 
სტანდარტის ნაწილების ინტეგრირებულად და ურთიერთდაკავშირებულად სწავლების 
საშუალებას იძლევა. თითოეული თემის ფარგლებში სტანდარტის ყველა შედეგი და სამიზნე 
ცნება უნდა დამუშავდეს. მაშასადამე, სასწავლო თემების ცვლით შეიცვალა კონტექსტები, 
მაგრამ არ შეცვლილა სწავლის მიზნები, რომლებიც სტანდარტის შედეგებისა და სამიზნე 
ცნებების სახითაა ფორმულირებული (შედეგი და სამიზნე ცნება თავისთავად არ 
წარმოადგენს დამოუკიდებელ სასწავლო ერთეულს - თემას). 
 
 
  სასწავლო თემის აგების პრინციპები 
 
 1.სასწავლო თემა წარმოადგენს მოსწავლეთათვის ნაცნობ, მათი ასაკობრივი ინტერებისა 
და გამოციდლების შესაბამის კონტექსტს, რომელიც სტანდარტის შედეგების, სამიზნე 
ცნებების, კონკრეტული ქვეცნებებისა და საკითხების ინტეგრირებულად და 
ურთიერთდაკავშირებულად სწავლების საშუალებას იძლევა. თითოეული თემის ფარგლებში, 
შეძლებისდაგვარად, დამუშავებულია სტანდარტის ყველა შედეგი და სამიზნე ცნება. 
   თემასთან დაკავშრებული მკვიდრი წარმოდგენები - განსაზღვრავს შესასწავლი 
თემის ჩარჩოებს; აკონკრეტებს, თუ რა უნდა იცოდეს მოსწავლემ კონკრეტულ თემასთან 
მიმართებით (თემატური მკვიდრი წარმოდგენები განსხვავდება სამიზნე ცნებებთან 
დაკავშირებული მკვიდრი წარმოდგენებისგან). 
 
  2.გრძელვადიანი  მიზნები 
 შედეგები, სამიზნე ცნებები და მათთან დაკავშირებული მკვიდრი წარმოდგენები, საფეხურის 
საკვანძო შეკითხვები პასუხს სცემს შეკითხვას - რა გრძელვადიანი მიზნით ვასწავლით 
მოსწავლეს თემას. 
 ა) სტანდარტის შედეგები - განსაზღვრავს მიზნობრივ ორიენტირებს და პასუხობს 
შეკითხვას: რა უნდა შეეძლოს მოსწავლეს საგნის ფარგლებში საფეხურის ბოლოს? 
 ბ) სამიზნე ცნებები - გამომდინარეობს სტანდარტის შედეგებიდან და განსაზღვრავს იმ 
ცოდნას, რომელსაც მოსწავლე საგნის ფარგლებში უნდა დაეუფლოს; 
 გ) სამიზნე ცნების/ცნებების მკვიდრი წარმოდგენები - თითოეული ცნებისთვის 
განსაზღვრულია მკვიდრი წარმოდგენები, რომლებიც შემოფარგლავს ცნების მოცულობას და 
დააზუსტებს რა უნდა ჰქონდეს გაცნობიერებული მოსწავლეს ამ ცნებასთან მიმართებით 

საფეხურის ბოლოს. მკვიდრი წარმოდგენები დაზუსტებულია წლიური პროგრამის/სასკოლო 
კურიკულუმის ფარგლებში; 
 დ) საფეხურის საკვანძო შეკითხვები - გამომდინარეობს შედეგებიდან და სამიზნე 
ცნებებიდან და განსაზღვრავს, თუ რაზე უნდა დაფიქრდეს მოსწავლე საგნის შესწავლის 
პროცესში. საფეხურის საკვანძო შეკითხვები თემის ფარგლებში უფრო კონკრეტულ თემატურ 
შეკითხვებად არის გარდაქმნილი. 
 
  3. შუალედური მიზნები 
 თემის ფარგლებში შუალედური მიზნის როლს ასრულეს ერთმანეთთან მჭიდროდ 
დაკავშირებული ოთხეული - საკითხები/ქვეცნებები, საკვანძო შეკითხვები, ასევე 
კომპლექსური დავალება/დავალებები და შეფასების კრიტერიუმი/კრიტერიუმები. თემატურ 
მატრიცაში შესაძლებელია გამოყოფილი იყოს იმდენი ეტაპი (შესაბამისი შუალედური 
მიზნებით), რამდენსაც მასწავლებელი ჩათვლის საჭიროდ მოცემული სასწავლო თემის 
ფარგლებში. 
  საკითხების საშუალებით ხდება იმის განსაზღვრა, თუ კონკრეტულად, რა მასალის 
საფუძველზე წარიმართება მუშაობა თემის ფარგლებში. ქვეცნებებსა და საკითხებზე 
დაყრდნობით განისაზღვრება ასევე კომპლექსური დავალების პირობა. 
 ქვეცნებები - წლიური თემების ფარგლებში, გამოყოფილია საგნობრივი ქვეცნებები, 
რომლებიც უშუალოდ გამომდინარეობს შესაბამისი სამიზნე ცნებებიდან; ისინი 
წარმოადგენენ ტერმინებს, რომლებით ოპერირებაც მოსწავლეს ამ კონკრეტული თემის 
ფრაგლებში/კონკრეტულ საკითხთან მიმართებით მოუწევს. 
  თემატური საკვანძო შეკითხვები ორიენტირებულია უშუალოდ შესაბამის სამიზნე 
ცნებაზე/ცნებებზე (მაგ., ცნებაზე "კონტექსტი") და განსაზღვრულია შერჩეული 
ქვეცნებების/საკითხების გათვალისწინებით. ისინი გამოკვეთს, რაზე უნდა დაფიქრდეს 
მოსწავლე კომპლექსურ დავალებაზე მუშაობისას. მათი ფუნქციაა: 
მოსწავლის წინარე ცოდნის გააქტიურება, ცნობისმოყვარეობის გაღვიძება, პროვოცირება 
ახალი ცოდნის შესაძენად; 
სასწავლო თემის შედეგზე ორიენტირებულად სწავლა-სწავლბის უზრუნველყოფა; 
თემის სწავლა-სწავლების პროცესში შუალედური ნაბიჯების/ეტაპების განსაზღვრა. 
საკვანძო შეკითხვა წარმოადგენს მაორგანიზებელ ელემენტს, რომელიც სასწავლო თემის 
ფარგლებში ასრულებს გაკვეთილ(ებ)ის მიზნის როლს. 
 კომპლექსური დავალება წარმოადგენს მოსწავლის შემეცნებით-შემოქმედებით 
პროდუქტს, რომლის შესრულება მოითხოვს სხვადასხვა ცოდნის ინტერგირებულად 
გამოყენებას ფუნქციურ კონტექსტებში. კომპლექსური დავალება და მასთან მჭიდროდ 
დაკავშრებული სტრუქტურული ერთეულები (საკითხი, ქვეცნება, საკვანძო შეკითხვა, 
შეფასების კრიტერიუმი), ცალკეული თემის ფარგლებში, შუალედური მიზნის როლს 
ასრულებს. 
 
  შეფასების კრიტერიუმები გამომდიანრეობს სტანდარტის შედეგებიდან და აჩვენებს, რა 
უნდა შეძლოს მოსწავლემ კონკრეტული თემის ფარგლებში. 
 
 ეროვნული სასწავლო გეგმის მოთხოვნათა შესაბამისად, საქართველოს განათლებისა და 
მეცნიერების სამინისტროს რეკომენდაციების გათვალისწინებით, სკოლის მასწავლებლების 

